
न्यूज़ गैलरी
प्रधानमंत्री ने दखु व्यक्त 

किया
नई दिल्ली। पीआईबी। प्रधानमंत्री नरेंद्र 
मोदी ने गुरूवार उत्तर प्रदेश के ग्रेटर नोएडा 
में एक बस अग्नि त्रासदी में जानमाल की 
हानि पर गहरा दुख व्यक्त किया है। उन्होंने 
मृतकों के परिजनों के प्रति संवेदना व्यक्त की 
और घायलों के शीघ्र स्वस्थ होने की प्रार्थना 
की। प्रधानमंत्री ने घोषणा की कि प्रधानमंत्री 
राष्ट्रीय राहत कोष (पीएमएनआरएफ) से 
प्रत्येक मृतक के परिजनों को 2 लाख रुपये 
की अनुग्रह राशि दी जाएगी। मोदी ने कहा 
कि घायलों को 50,000 रुपये दिए जाएंगे। 
प्रधानमंत्री कार्यालय ने एक्‍स पर एक पोस्ट 
साझा करते हुए कहा कि उत्तर प्रदेश के ग्रेटर 
नोएडा में बस में लगी आग के कारण हुई 
त्रासदी के बारे में सुनकर बहुत दुख हुआ। 
अपने प्रियजनों को खोने वाले सभी लोगों 
के प्रति मेरी गहरी संवेदना है। घायलों के 
शीघ्र स्वस्थ होने की प्रार्थना है। प्रधानमंत्री 
नरेन्‍द्र मोदी ने कहा, "मृतकों के परिजनों को 
पीएमएनआरएफ से 2 लाख रुपये की अनुग्रह 
राशि दी जाएगी। घायलों को 50,000 रुपये 
दिए जाएंगे। यमुना एक्सप्रेसवे पर देर रात 
स्लीपर बस में आग लग गई। ग्रेटर नोएडा 
से आगरा की ओर जा रही बिहार नंबर की 
बस में दयानतपुर गांव के पास आग लग 
गई। जिस समय यह हादसा हुआ बस में 
तकरीबन 35 यात्री थे, हादसे में 9 लोगों की 
जलकर मौत हो गई।

प्रधानमंत्री मोदी ने सार्वजनिक जीवन के 25 वर्षों में सेवा भाव को किया चरितार्थ 
प्रधानमंत्री मोदी को, प्रदेश के बाइक राइडर दीपेश गोटी ने अपनी यात्रा के साझा अनुभव

मुख्यमंत्री डॉ. मोहन यादव ने कहा है 
कि प्रधानमंत्री नरेन्द्र मोदी ने सार्वजनिक 
जीवन के 25 वर्षों में निरंतर परिश्रम, 
अनुशासन और राष्ट्र धर्म की भावना 
के साथ काम किया है। वर्ष 2001 में 
गुजरात के मुख्यमंत्री के रूप में उनकी 
संवैधानिक जिम्मेदारी की शुरुआत हुई 
और आज वे देश के प्रधानमंत्री के रूप 
में राष्ट्र की सेवा कर रहे हैं। 
गरीब, किसान, महिला, युवा और वंचित वर्ग 
के हर व्यक्ति को विकास की मुख्य धारा से 
जोड़ने का प्रयास उनकी कार्यशैली में स्पष्ट 
दिखाई देता है। प्रधानमंत्री मोदी ने देश को 
भव्य और दिव्य श्रीराम मंदिर की सौगात दी। 
इसके साथ ही राम राज्य की संकल्पना को 
साकार करते हुए हर गरीब को घर, पर्याप्त 
भोजन और बच्चों के लिए बेहतर शिक्षा 

सुविधा उपलब्ध कराई। मुख्यमंत्री डॉ. यादव 
ने सेवा संकल्प अभियान अंतर्गत वडनगर 
से वाराणसी जा रही युवाओं की बाइक यात्रा 
का देवास जिले के पुंजापुरा में स्वागत करते 
हुए यह बात कही। मुख्यमंत्री डॉ. यादव ने 
सामाजिक सुरक्षा पेंशन के प्रदेश के 35 लाख 

42 हजार हितग्राहियों को सिंगल क्लिक से 
212 करोड़ 57 लाख रुपए की राशि उनके 
खातों में अंतरित की। मुख्यमंत्री डॉ. यादव 
ने करणावत पुलिस सहायता केंद्र को पुलिस 
थाना बनाने, पुलिस जवानों के लिए आवास 
निर्माण करने तथा शासकीय गोदाम के लिए 

राशि स्वीकृत करने की घोषणा की। मुख्यमंत्री 
डॉ. यादव ने कार्यक्रम में सेवा संकल्प बाइक 
यात्रा में बाइक राइड भी की। मेधावी विद्यार्थियों 
को स्कूटी प्रदान की। हितग्राहियों को हितलाभ 
का वितरण किया। उन्होंने बाइक राइडर्स 
के साथ पौधरोपण भी किया। उप मुख्यमंत्री 
जगदीश देवड़ा तथा सांसद वी.डी. शर्मा इस 
अवसर पर विशेष रूप से उपस्थित थे।

शाजापुर जिले के निवासी हैं 
दीपेश गोटी

प्रधानमंत्री ने वडनगर से वाराणसी के लिए 
निकाली गई ‘सेवा संकल्प बाइक यात्रा’ में 
शामिल राइडर्स से अलग-अलग स्थानों 
से वर्चुअली संवाद किया। देवास जिले के 
पुंजापुरा में मुख्यमंत्री यादव की उपस्थिति 
में बाइक राइडर्स दल के सेवा यात्री दीपेश 
गोटी ने प्रधानमंत्री से संवाद में अब तक की 
अपनी यात्रा के अनुभव साझा किए। शाजापुर 
जिले के निवासी गोटी ने बताया कि यात्रा के 

दौरान अन्य राज्यों के युवाओं से दूसरी भाषाएं 
सीखने और उनकी संस्कृति से परिचित होने 
का अवसर मिला है। रास्ते में पीएम आवास के 
हितग्राहियों से मुलाकात हुई। विभिन्न योजनाओं 
के हितग्राहियों को नमो ऐप से जोड़ा जा रहा है। 
प्रधानमंत्री नरेंद्र मोदी के वड़नगर में स्थानीय 
लोगों से संपर्क बढ़ाने के सवाल पर दीपेश 
गोटी ने बताया कि उन्होंने अपने व्यापार-
व्यवसाय की दृष्टि से कुछ स्थानीय लोगों के 
मोबाइल नंबर लिए हैं। इस पर प्रधानमंत्री नरेंद्र 
मोदी ने प्रसन्नता व्यक्त करते हुए कहा कि यह 
अच्छी बात है। अब मध्यप्रदेश का भी मिजाज 
बदल रहा है। मध्यप्रदेश के युवा भी जहां 
जा रहे है, वहां व्यापार के अवसर खोज रहे 
हैं, उनमें उद्यमशीलता भरी है। मध्यप्रदेश के 
युवाओं ने सेवा संकल्प यात्रा में 'माय प्रामिस 
टू मोदी जी' का नवाचार किया है, जिसमें 
25 सेवा कार्य लिस्ट किए हैं और हर सेवा 
यात्री को किसी एक सेवा का संकल्प दिलाया 
जा रहा है।

मखु्यमंत्री सुगम परिवहन सेवा 
शुभारंभ कार्यक्रम की तैयारिया ंपूर्ण

मुख्यमंत्री डॉ. यादव ने दशहरा मैदान पहुंचकर देखी ंव्यवस्थाएं

मुख्यमंत्री डॉ. मोहन यादव ने गुरुवार की 
शाम गोविंदपुरा, बीएचईएल क्षेत्र में स्थित 
दशहरा मैदान पहुंचकर शुक्रवार को होने 
वाली "मुख्यमंत्री सुगम परिवहन सेवा'' 
के शुभारंभ कार्यक्रम की तैयारी का 
जायजा लिया। प्रदेश में शहरों-गांवों में 
डायरेक्ट बस कनेक्टिविटी की शुरुआत 
के शुभारंभ का कार्यक्रम भव्य रूप में 
होगा। इस कार्यक्रम की तैयारियां पूर्ण हो 
गई हैं।
मुख्यमंत्री डॉ. यादव और केंद्रीय सड़क, 
परिवहन एवं राजमार्ग मंत्री नितिन गडकरी बसों 
को हरी झंडी दिखाकर प्रदेशवासियों को सौगात 
देंगे। मुख्यमंत्री डॉ. यादव ने इस अवसर पर 
नई बसों की विशेषताओं की जानकारी प्राप्त 
की और बसों में बैठकर भी आधुनिक तकनीक 
और यात्रियों के लिए की गई सुविधाओं का 
जायजा लिया। परिवहन सचिव मनीष सिंह 
ने मुख्यमंत्री डॉ. यादव को कार्यक्रम से जुड़ी 
आवश्यक जानकारियों से अवगत करवाया। 
मुख्यमंत्री डॉ. यादव ने राज्य स्तरीय कार्यक्रम 
के लिए तैयार किए गए मंच, सभा स्थल 

सहित अन्य व्यवस्थाओं का जायजा लिया। 
इस अवसर पर भोपाल नगर निगम आयुक्त 

संस्कृति जैन सहित संबंधित विभागों के 
अधिकारी उपस्थित थे।

स्वतंत्र लोकतंत्र । संवाददाता 
भोपाल

7 शहरो ंकी 351 बसो ंको दिखाई जाएगी हरी झंडी
मुख्यमंत्री सुगम परिवहन सेवा के शुभारंभ अवसर पर प्रदेश के 7 शहरों की 351 इंटरसिटी 
और इंट्रासिटी बसों को एक साथ हरी झंडी दिखाकर रवाना किया जाएगा। इसमें इंदौर, भोपाल, 
जबलपुर, रीवा, देवास, कटनी और भिंड शामिल हैं। शुरुआती चरण में इंदौर में 145 बसें जिसमें 
50 इंटरसिटी और 95 इंट्रासिटी, भोपाल में 106 बसें जिसमें 23 इंटरसिटी और 83 इंट्रासिटी, 
जबलपुर के लिए 67 बसें जिसमें 14 इंटरसिटी और 53 इंट्रासिटी, रीवा में 18 इंटरसिटी बसें, 
देवास में 10 इंटरसिटी बसें, कटनी में 3 और भिंड में 2 इंटरसिटी बसों को हरी झंडी दिखाकर 
रवाना किया जाएगा।

ट्रंप-शी जिनपिगं वार्ता 

वॉशिंगटन / नई दिल्ली। एजेंसी। अमेरिकी 
राष्ट्रपति डोनाल्ड ट्रंप और चीनी राष्ट्रपति शी 
जिनपिंग के बीच वॉशिंगटन में आयोजित 
शिखर वार्ता में वैश्विक अर्थव्यवस्था, सुरक्षा 
और तकनीक से जुड़े कई अहम मुद्दों पर चर्चा 
हो रही है। दोनों महाशक्तियों के बीच पिछले 
साल हुआ अस्थायी व्यापार समझौता जल्द 
समाप्त होने वाला है। इस वार्ता का मुख्य 
उद्देश्य व्यापार युद्ध को टालना, टैरिफ दरों पर 
सहमति बनाना और दुर्लभ खनिजों (Rare 
Earth Minerals) की आपूर्ति को सुचारू 
रखना है। सेमीकंडक्टर तकनीक, एआई 
सुरक्षा और डेटा से जुड़े नियमों को लेकर दोनों 
देशों में कड़ी प्रतिस्पर्धा चल रही है, जिस पर 
इस बैठक में एक नया संवाद शुरू करने की 
कोशिश है। ताइवान को लेकर अमेरिका और 
चीन के बीच जारी भू-राजनीतिक तनाव और 
सुरक्षा स्थिति वार्ता का संवेदनशील हिस्सा हैं। 
भारत समेत एशिया-प्रशांत क्षेत्र के देश इस 
शिखर सम्मेलन पर बारीक नजर बनाए हुए 
हैं। भारत के लिए यह महत्वपूर्ण है कि दोनों 
देशों के बीच व्यापारिक संतुलन कैसा रहता है 
और क्या इससे क्षेत्र के रणनीतिक समीकरण 
या 'G2' (अमेरिका-चीन का दबदबा) जैसी 
स्थितियां प्रभावित होती हैं।

सीजेपी प्रमुख अभिजीत दीपके की 
मुख्य चुनाव आयकु्त को चेतावनी

पीएम मोदी का युवाओ ंको आह्वान

अपने व्यवहार और कर्मों से समाज 
में स्थापित करें सेवा की मिसाल 

स्वतंत्र लोकतंत्र । संवाददाता 
भोपाल

नई दिल्ली। एजेंसी। प्रधानमंत्री नरेंद्र मोदी 
ने देश की युवा पीढ़ी को संबोधित करते 
हुए कहा है कि वे अपने दैनिक आचरण 
और व्यवहार के माध्यम से समाज में 
सेवा का संदेश फैलाएं। उन्होंने इस बात 
पर विशेष जोर दिया कि केवल बातों या 
उपदेशों से बदलाव नहीं आता, बल्कि 
जब व्यक्ति अपने कार्यों से सेवा भाव 
का प्रदर्शन करता है, तो उसका प्रभाव 
अधिक गहरा और स्थायी होता है।
प्रधानमंत्री ने कहा कि युवा देश का भविष्य 
ही नहीं, बल्कि वर्तमान के सबसे बड़े 
बदलावकर्ता भी हैं। यदि युवा वर्ग अनुशासन, 

संवेदनशीलता और निस्वार्थ भाव से समाज 
सेवा के कार्यों में आगे आए, तो इससे न 

केवल समाज का सशक्तिकरण होगा बल्कि 
राष्ट्र निर्माण की प्रक्रिया को भी नई गति 
मिलेगी। उन्होंने युवाओं को प्रेरित किया कि 
वे अपने-अपने क्षेत्रों में ईमानदारी से काम 
करें और दूसरों के प्रति मदद का भाव रखें। 
पीएम मोदी के अनुसार, जब सेवा भाव किसी 
व्यक्ति के व्यक्तित्व का हिस्सा बन जाता है, 
तो वह पूरे समाज के लिए एक प्रेरणास्रोत बन 
जाता है। उन्होंने युवाओं से अपील की कि वे 
अपने नैतिक मूल्यों और चरित्र बल के जरिए 
एक ऐसे सकारात्मक माहौल का निर्माण करें, 
जहाँ हर नागरिक देश और समाज के प्रति 
अपनी जिम्मेदारियों को समझे।

नई दिल्ली। एजेंसी। कॉकरोच जनता 
पार्टी (CJP) के संस्थापक अभिजीत 
दीपके ने देश के मुख्य 
चुनाव आयुक्त (CEC) 
ज्ञानेश कुमार के खिलाफ 
कड़ा रुख अपनाते हुए 
उनसे तुरंत पद छोड़ने 
की मांग की है। दिल्ली में 
आयोजित एक प्रेस वार्ता 
के दौरान उन्होंने मुख्य 
निर्वाचन आयुक्त को 48 
घंटे का समय दिया है। 
उन्होंने चेतावनी दी कि यदि तय समयावधि 
में इस्तीफा नहीं सौंपा गया, तो उनकी पार्टी 
पूरे देश में व्यापक विरोध प्रदर्शन और "जंतर-
मंतर 2.0" जैसा आंदोलन शुरू करेगी। 

अभिजीत दीपके ने चुनाव आयोग की मौजूदा 
कार्यशैली और मतदाता सूची के विशेष गहन 

पुनरीक्षण (SIR) प्रक्रिया पर 
कई सवाल खड़े किए। उन्होंने 
आरोप लगाया कि इस प्रक्रिया 
के जरिए करोड़ों पात्र नागरिकों 
को मताधिकार से वंचित किया 
जा रहा है। दीपके के अनुसार, 
लोकतांत्रिक व्यवस्था में जनता 
अपनी सरकार चुनती है, परंतु 
निर्वाचन आयोग का वर्तमान 
कामकाज यह तय कर रहा है 

कि कौन मतदान करेगा और कौन नहीं। CJP 
ने साफ किया है कि जब तक मुख्य चुनाव 
आयुक्त पद से नहीं हटते, तब तक यह संघर्ष 
जारी रहेगा।

कम वर्षा की स्थिति में कम पानी में तैयार 
होने वाली फ़सलो ंका चयन करें किसान  

संयकु्त संचालक कृषि ने की विभागीय योजनाओ ंकी समीक्षा

किसान कल्याण तथा कृषि विकास के 
संयुक्त संचालक श्री जितेंद्र कुमार सिंह 
की अध्यक्षता में कम वर्षा की स्थिति 
में रबी सीजन की तैयारियों को लेकर 
संभागीय समीक्षा बैठक आयोजित की 
गई। बैठक में संयुक्त संचालक मंडी, 
संयुक्त आयुक्त सहकारिता, संभाग 
के सभी जिलों के उप संचालक कृषि, 
परियोजना संचालक आत्मा, प्राचार्य 
कृषक प्रशिक्षण केन्द्र, कृषि विज्ञान केन्द्र 
के वैज्ञानिक, क्षेत्रीय प्रबंधक मार्कफेड, 
बीज प्रमाणीकरण अधिकारी इंदौर एवं 
खंडवा, बीज निगम के क्षेत्रीय प्रबंधक, 
क्षेत्रीय प्रबंधक नाफेड, आई.पी.सी. बैंक 
इंदौर सहित सभी जिलों के जिला विपणन 
अधिकारी एवं अन्य अधिकारी-कर्मचारी 
उपस्थित रहे।
संयुक्त संचालक कृषि जितेंद्र कुमार सिंह ने 
विभागीय योजनाओं की समीक्षा करते हुए 
निर्धारित समय-सीमा में शत-प्रतिशत लक्ष्य 
पूर्ति सुनिश्चित करने के निर्देश दिए। बैठक 
में अल्प वर्षा की स्थिति को देखते हुए कृषि 

आदान व्यवस्था की विस्तृत समीक्षा की 
गई। उन्होंने कहा कि कम वर्षा की स्थिति 
में दलहनी एवं तिलहनी फसलों को बढ़ावा 
देने तथा किसानों को आवश्यक तकनीकी 
मार्गदर्शन उपलब्ध कराने के निर्देश भी दिए। 
प्राकृतिक एवं जैविक खेती को बढ़ावा देने 
के लिए NMNF एवं PKVY योजनाओं 
की समीक्षा की गई तथा आवश्यक निर्देश 
दिए गए। सभी जिलों में संचालित प्राकृतिक 
एवं जैविक हाट बाजारों का गुणवत्तापूर्ण 
एवं व्यवस्थित संचालन सुनिश्चित करने के 
निर्देश भी दिए गए। इंदौर संभाग के समस्त 
जिलों के उप संचालकों द्वारा रबी सीजन में 
दलहन एवं तिलहन फसलों का रकबा बढ़ाने 
तथा कम वर्षा की स्थिति में कम पानी वाली 

गेहूं की प्रजातियों को प्रोत्साहित करने संबंधी 
कार्ययोजना प्रस्तुत की गई। उर्वरक व्यवस्था 
की समीक्षा के दौरान ई-विकास प्रणाली के 
माध्यम से किसानों को उर्वरक सुचारू रूप 
से उपलब्ध कराने पर चर्चा की गई। लंबित 
प्रकरणों का शीघ्र निराकरण करने के निर्देश भी 
दिए गए। क्षेत्रीय प्रबंधक मार्कफेड द्वारा समय-
समय पर रेक प्वाइंट से उर्वरक उपलब्ध कराने 
की जानकारी दी गई। उर्वरक एवं अन्य कृषि 
आदानों के गुण नियंत्रण के संबंध में सघन 
कार्रवाई करने तथा अनियमितता पाए जाने पर 
नियमानुसार कार्रवाई के निर्देश दिए गए। उप 
संचालकों द्वारा बताया गया कि जिलों में पर्याप्त 
मात्रा में बीज उपलब्ध है। साथ ही अधिकारियों 
से आवश्यक जानकारी ली गई।            

स्वतंत्र लोकतंत्र । संवाददाता 
इंदौर

यवुा संगम कार्यक्रम का हुआ आयोजन

16 यवुाओ ंका प्रारंभिक रूप से 
चयन कर ऑफर लेटर प्रदान किए 

मध्यप्रदेश शासन के निर्देशानुसार सूक्ष्म, 
लघु एवं मध्यम उद्यम विभाग तथा 
कौशल विकास एवं रोजगार विभाग 
द्वारा युवाओं को रोजगार एवं स्वरोजगार 
के अवसर उपलब्ध कराने के उद्देश्य से 
शासकीय पॉलीटेक्निक महाविद्यालय 
आलीराजपुर में एक दिवसीय युवा संगम 
कार्यक्रम आयोजित किया गया। 
कार्यक्रम का उद्देश्य युवाओं को एक ही मंच 
पर रोजगार एवं स्वरोजगार के अवसर उपलब्ध 

कराना था। कार्यक्रम में निजी क्षेत्र की 03 
कंपनियों ने सहभागिता की। इस दौरान 85 
युवा उपस्थित हुए, जिनमें से 16 युवाओं का 
प्रारंभिक रूप से चयन कर उन्हें ऑफर लेटर 
प्रदान किए गए। साथ ही स्वास्थ्य विभाग से 
भूपेंद्र मंडलोई एवं उनकी टीम द्वारा कार्यक्रम में 
उपस्थित 85 प्रतिभागियों का स्वास्थ्य परीक्षण 
किया गया। श्रम विभाग से एल.एम. व्यास 
द्वारा विभागीय योजनाओं से संबंधित जानकारी 
प्रदान की गई एवं जिला व्यापार एवं उद्योग केंद्र 
के प्रबंधक रोहित भिंडे द्वारा विभाग से संबंधित 
विभिन्न स्वरोजगार योजनाओं की जानकारी 
प्रतिभागियों को दी गई।               

न्यजीव रेस्क्यू में दक्षता बढ़ाने वनकर्मियो ं
को दिया विशेष प्रशिक्षण रेस्क्यू ऑपरेशन

सुरक्षित हैंडलिगं और प्राथमिक उपचार की बारीकिया ंसिखाई

वन्यजीवों के रेस्क्यू कार्य को अधिक 
सुरक्षित, प्रभावी और व्यवस्थित बनाने 
के उद्देश्य से वन मंडल धार द्वारा मैदानी 
वन अमले को विशेष प्रशिक्षण दिया 
जा रहा है। इसी क्रम में 23 सितम्बर 
को ईको सेंटर, धार में वन्यजीव रेस्क्यू 
से संबंधित प्रशिक्षण आयोजित किया 
गया। प्रशिक्षण में वन्यजीव विशेषज्ञ एवं 
डायरेक्टर, वाइल्ड ट्रेक सर्विसेस, उज्जैन 
विवेक पगारे ने वनकर्मियों को रेस्क्यू 
कार्य से जुड़ी व्यावहारिक जानकारी एवं 
आवश्यक तकनीकों से अवगत कराया।     
प्रशिक्षण में वन्यजीव प्रजातियों की पहचान, 
रेस्क्यू प्रबंधन एवं ऑपरेशन की तैयारी, 
भीड़ प्रबंधन, रेस्क्यू किए गए वन्यजीवों 
को संभालने की प्रक्रिया, उपचार के दौरान 
देखभाल, पुनर्वास, वन्यजीवों की ट्रैकिंग, 
रेस्क्यू उपकरणों की पहचान एवं संचालन 
तथा सांपों की पहचान और सुरक्षित हैंडलिंग 
जैसे महत्वपूर्ण विषयों पर प्रशिक्षण दिया गया। 
साथ ही प्राथमिक उपचार एवं पशु प्राथमिक 
उपचार संबंधी आवश्यक जानकारी भी दी गई।      

प्रशिक्षण का शुभारंभ प्रशिक्षु आईएफएस एवं 
प्रभारी वन परिक्षेत्र अधिकारी धामनोद पंकज 
चौधरी द्वारा किया गया। इसमें वन परिक्षेत्र धार, 
मांडव एवं धामनोद के लगभग 60 वनकर्मियों 
ने प्रशिक्षण प्राप्त किया। वन्यजीव रेस्क्यू के 
दौरान उत्पन्न होने वाली परिस्थितियों से प्रभावी 
ढंग से निपटने तथा वन्यजीवों और रेस्क्यू 
टीम की सुरक्षा सुनिश्चित करने के लिए यह 
प्रशिक्षण महत्वपूर्ण है। प्रशिक्षण के माध्यम से 
वनकर्मियों को रेस्क्यू कार्य के दौरान आवश्यक 

सावधानियों, तकनीकों और उपकरणों के 
व्यवहारिक उपयोग की जानकारी प्राप्त हुई।     
प्रशिक्षण की आगामी कड़ियों में 24 सितम्बर 
को वन परिक्षेत्र सरदारपुर, 25 सितम्बर को 
वन परिक्षेत्र बाग तथा 26 सितम्बर को वन 
परिक्षेत्र कुक्षी में प्रशिक्षण आयोजित किया 
जाएगा। इस प्रशिक्षण से मैदानी अमले की 
क्षमता में वृद्धि होने के साथ ही वन्यजीव रेस्क्यू 
कार्य को अधिक व्यवस्थित एवं सुरक्षित तरीके 
से संचालित करने में मदद मिलेगी।

स्वतंत्र लोकतंत्र । संवाददाता 
धार

11वें आयरु्वेद दिवस के उपलक्ष्य 
में 1100 नागरिको ंको दिया गया 

आयषु सेवाओ ंका लाभ
34 विद्यार्थियो ंने उत्साहपूर्वक भाग लिया

सेवा संकल्प अभियान अंतर्गत बुधवार 
को आयुष विभाग के तहत 11वें आयुर्वेद 
दिवस के उपलक्ष्य में भगवान धन्वंतरि 
के चित्र पर माल्यार्पण, दीप प्रज्वलन 
कर समस्त आयुष संस्थाओ द्वारा आयुष 
स्वास्थ्य एवं जागरूकता शिविर का 
आयोजन किया गया। 
शिविर का उद्देश्य विद्यार्थियों एवं ग्रामीणजनों 
को आयुर्वेद, स्वस्थ जीवनशैली, पोषण एवं 
औषधीय पौधों के महत्व के प्रति जागरूक 
करना रहा। शिविर के दौरान आयोजित रही 

विभिन्न गतिविधियाँ चित्रकला एवं रंगोली 
प्रतियोगिता- प्राथमिक शाला के विद्यार्थियों 
के लिए चित्रकला प्रतियोगिता आयोजित की 
गई, जिसमें 34 विद्यार्थियों ने उत्साहपूर्वक 
भाग लिया। वहीं रंगोली प्रतियोगिता में भी 
विद्यार्थियों ने हिस्सा लिया। सुप्रजा कार्यक्रम 
अंतर्गत एएनसी एवं पीएनसी जांच के तहत 
गर्भवती महिलाओं की जांच करते हुए। उन्हें 
आवश्यक स्वास्थ्य संबंधी परामर्श दिया गया। 
वहीं धात्री महिलाओं को शिशु को स्तनपान 
एवं स्वयं संतुलित और पौष्टिक आहार लेने 
की भी सलाह दी गयी। इसी कड़ी में बच्चों का 
भी स्वास्थ्य परीक्षण हुआ। शिविर के माध्यम 
से निःशुल्क दवाईयों का वितरण किया गया।     

स्वतंत्र लोकतंत्र । संवाददाता 
बुरहानुपर

स्व-सहायता समूह से जडु़कर राजश्री दीदी ने संवारा आत्मनिर्भरता का सफर

निसरपुर जनपद के ग्राम कड़माल की 
निवासी राजश्री पाटीदार (राजश्री दीदी) 
के जीवन में स्व-सहायता समूह से जुड़ना 
आत्मनिर्भरता की दिशा में एक बड़ा मोड़ 
सिद्ध हुआ है। वह अपनी शिक्षा पूरी करने 
के बाद वे एक साधारण गृहिणी के रूप 
में जीवनयापन कर रही थीं। वर्ष 2021 में 
उन्होंने "अग्रसर आजीविका स्व-सहायता 
समूह" का गठन किया और महिलाओं के 
साथ बचत गतिविधियों की शुरुआत की। 
कठिन परिश्रम और प्रशिक्षण से गढ़ा हुनर 
समूह से जुड़ने के बाद राजश्री दीदी ने आर-
सेटी (RSETI) धार से सिलाई का प्रशिक्षण 
प्राप्त किया। इसके बाद अपने कौशल को 
और निखारने के लिए उन्होंने वर्ष 2025-26 

में आईटीआई (ITI) उत्तीर्ण की। सुबह 3 
बजे से उठकर घर का काम निपटाना और 
दिनभर प्रशिक्षण लेना उनकी कड़ी मेहनत और 
संकल्प को दर्शाता है। उन्होंने अपने गांव की 
35 महिलाओं को एकजुट कर जूट उत्पाद 
निर्माण का प्रशिक्षण भी आयोजित करवाया। 
उद्यम क्रांति योजना से मिली पंख अपने सिलाई 

व्यवसाय को बड़े स्तर पर शुरू करने के लिए 
राजश्री दीदी ने मुख्यमंत्री उद्यम क्रांति योजना 
के तहत ऋण प्राप्त किया। वित्तीय सहायता 
मिलते ही उन्होंने 11 सिलाई मशीनों का पूरा 
सेटअप अपने घर पर स्थापित किया। वर्तमान 
में वे अपने सिलाई सेंटर के माध्यम से 10 
अन्य महिलाओं को प्रत्यक्ष रोजगार दे रही हैं।

स्वतंत्र लोकतंत्र । संवाददाता 
धार

सरकारी टेंडर लेने में हुई सक्षम
सफल आजीविका और सम्मानजनक आय सिलाई सेंटर शुरू करने के शुरुआती दो महीनों में 
ही उन्होंने लगभग ₹25,000 की आय अर्जित की है। वे स्कूल यूनिफॉर्म और वन्य वस्त्र सिलने 
जैसे बड़े ऑर्डर सफलतापूर्वक पूरे कर रही हैं। हाल ही में शासकीय पोर्टल पर वेंडर के रूप 
में पंजीकृत (Vendor Add) होने के बाद अब वे सरकारी टेंडर लेने के लिए भी सक्षम हो 
गई हैं। राजश्री दीदी का यह सफर साबित करता है कि सही प्रशिक्षण, सरकारी योजनाओं के 
सहयोग और दृढ़ आत्मविश्वास से ग्रामीण महिलाएं न केवल आर्थिक रूप से खुद आत्मनिर्भर 
बन सकती हैं, बल्कि अन्य महिलाओं के लिए भी रोजगार के नए अवसर पैदा कर सकती हैं। 
राजश्री दीदी प्रधानमंत्री नरेन्द्र मोदी को धन्यवाद ज्ञापित करती है।   

स्वतंत्र लोकतंत्र । संवाददाता 
आलीराजपुर

  दैनिक                                                                    स्वतंत्र लोकतंत्र           
नई सोच-नया लोकतंत्र

जर्जर हुआ पुराना कलेक्ट्रेट भवन: छतो ंपर उगे पीपल के 
पेड़, कमरो ंमें सीलन; नागरिको ंने कलेक्टर को सौपंा ज्ञापन

कई प्रमुख शासकीय विभाग हो रहे संचालित; देखरेख के अभाव में खंडहर में तब्दील हो रही इमारत, बड़े हादसे की आशंका

जिला मुख्यालय स्थित पुराने कलेक्टर 
कार्यालय भवन के समुचित संरक्षण, 
संधारण और मरम्मत कार्य की मांग 
को लेकर नगर के जागरूक नागरिकों 
ने कलेक्ट्रेट जनसुनवाई में कलेक्टर के 
नाम ज्ञापन सौंपा। नागरिकों ने चेतावनी 
दी है कि यदि समय रहते भवन की जर्जर 
स्थिति पर ध्यान नहीं दिया गया, तो कभी 
भी गंभीर दुर्घटना घट सकती है।

महत्वपूर्ण विभागो ंमें रोजाना 
पहुंचते हैं सैकड़ों  लोग

ज्ञापन के माध्यम से निवेदन किया गया कि 
ऐतिहासिक महत्व रखने वाले पुराने कलेक्ट्रेट 
भवन में वर्तमान में सहकारिता विभाग, जिला 
पेंशन कार्यालय, मध्य प्रदेश जन अभियान 
परिषद, सेडमेप, किशोर न्यायालय, बाल 
कल्याण समिति (सीडब्ल्यूसी), पुलिस 

गुप्तचर शाखा तथा आधार सेवा केंद्र जैसे 
महत्वपूर्ण कार्यालय नियमित रूप से संचालित 
हो रहे हैं। इन कार्यालयों में प्रतिदिन अपने 
विभिन्न कार्यों के सिलसिले में सैकड़ों आम 
नागरिकों, शासकीय अधिकारियों और 
कर्मचारियों की निरंतर आवाजाही बनी रहती है।

दीवारो ंमें धंस रही पीपल की 
जड़ें, छतें क्षतिग्रस्त

विगत लंबे समय से समुचित रखरखाव के 
अभाव में यह शासकीय भवन धीरे-धीरे खंडहर 
का रूप ले रहा है। भवन की दीवारों, छतों और 
बाहरी हिस्सों पर कई स्थानों पर पीपल के बड़े-
बड़े पेड़ उग आए हैं। इन पेड़ों की जड़ें भवन 
की नींव और दीवारों में गहरी धंसती जा रही 
हैं, जिससे छत, मुख्य गलियारे (कॉरिडोर) 
और प्रसाधन कक्ष बुरी तरह क्षतिग्रस्त हो चुके 
हैं। बारिश और सीलन की वजह से छत का 
प्लास्टर व मलबा गिरने का डर बना रहता है, 
जिससे वहां कार्यरत कर्मचारियों व आगंतुकों 
की सुरक्षा पर गंभीर संकट खड़ा हो गया है। 

नागरिकों ने कलेक्टर से मांग की है कि जनहित 
एवं शासकीय संपत्ति की सुरक्षा को प्राथमिकता 
देते हुए नगर पालिका परिषद बड़वानी एवं 
लोक निर्माण विभाग (पीडब्ल्यूडी) को 

तत्काल निर्देशित किया जाए। भवन पर उगे 
पेड़ों को वैज्ञानिक पद्धति से हटवाकर इमारत 
का युद्ध स्तर पर जीर्णोद्धार व मरम्मत कार्य 
कराया जाए। ज्ञापन सौंपने के दौरान राजेश 

राठौड़, निलेश गुप्ता, अमित उपाध्याय, नरेंद्र 
राठौड़, धर्मेंद्र केवट, रमेश, राकेश, बालकृष्ण 
सोनगरा एवं यशवंत सहित अनेक जागरूक 
नागरिक उपस्थित थे।

स्वतंत्र लोकतंत्र । संवाददाता 
बड़वानी

बड़वाह अस्पताल में अचानक पहुं चे कलेक्टर

बोले-"एक हफ्ते में शुरू होगी सोनोग्राफी सेवा" 

बड़वाह के सिविल अस्पताल में गुरुवार 
शाम 5:45 बजे उस समय हलचल मच 
गई, जब खरगोन कलेक्टर गुरुप्रसाद 
बिना किसी पूर्व सूचना के सीधे औचक 
निरीक्षण करने पहुंच गए। कलेक्टर 
इससे पहले बेड़िया में आयोजित 
जनसेवा और कल्याण शिविर में शामिल 
हुए थे और वहां से निकलते ही सीधे 
अस्पताल का जायजा लेने आ पहुंचे। 
​अस्पताल पहुंचते ही कलेक्टर ने ओपीडी, 
पैथोलॉजी लैब, सामान्य वार्ड, लेबर रूम 
और 30 बेड वाले आईसीयू का बारकी 
से निरीक्षण किया। हालांकि, अस्पताल 
की बुनियादी व्यवस्थाओं और स्वास्थ्य 
सेवाओं से वे संतुष्ट नजर आए, लेकिन 
परिसर में सफाई व्यवस्था को और बेहतर 
करने की ताकीद की।

ICU शुरू करने और मरीजो ं
का भरोसा जीतने पर जोर

30 बिस्तरीय आईसीयू में विशेषज्ञ डॉक्टरों और 
स्टाफ की कमी के कारण ताला लटका देख 

कलेक्टर ने भरोसा दिलाया कि प्रशासनिक स्तर 
पर जल्द ही स्टाफ की तैनाती की जाएगी, ताकि 
स्थानीय लोगों को आपातकालीन सुविधाएं मिल 
सकें। 100 बेड के इस अस्पताल में मरीजों की 

कम संख्या पर चिंता जताते हुए उन्होंने डॉक्टरों 
को सलाह दी कि वे मरीजों में अपना विश्वास 
जगाएं ताकि अधिक से अधिक लोग इलाज के 
लिए सरकारी अस्पताल का रुख करें।

स्वतंत्र लोकतंत्र । मनीष शर्मा 
बड़वाह

सुविधाआें की जानकारी ली
पैथोलॉजी लैब की जांच करते हुए कलेक्टर ने वहां मिलने वाली सुविधाओं की जानकारी ली, 
जिस पर स्टाफ ने बताया कि सभी जरूरी टेस्ट नियमित हो रहे हैं। वहीं, लंबे समय से ठप्प 
पड़ी सोनोग्राफी सुविधा को लेकर कलेक्टर ने क्षेत्रवासियों को बड़ी राहत की खबर दी। उन्होंने 
बताया कि स्त्री रोग विशेषज्ञ डॉ. आशा ने अपना पद संभाल लिया है और अगले 7 दिनों के 
भीतर सोनोग्राफी सेवा पूरी तरह चालू कर दी जाएगी। ​निरीक्षण के दौरान सीबीएमओ डॉ. राजेंद्र 
मिमरोठ, अस्पताल प्रभारी डॉ. यशवंत इंगला समेत पूरा मेडिकल स्टाफ मौजूद रहा।

मिड-डे मील के लिए शेड नही ं
बारिश में बच्चों  को करना पड़ता है इंतजार 

शासकीय माध्यमिक विद्यालय रुणजी में 
विद्यार्थियों के लिए मध्यान्ह भोजन की 
व्यवस्था होने के बावजूद भोजन करने 
के लिए पर्याप्त शेड नहीं होने से परेशानी 
हो रही है। विद्यार्थियों को खुले में बैठकर 
भोजन करना पड़ता है। बारिश के दौरान 
स्थिति और भी कठिन हो जाती है। 
विद्यालय परिसर में मध्यान्ह भोजन के लिए 
स्थायी शेड नहीं होने से बारिश होने पर 
विद्यार्थियों को भोजन करने के लिए बारिश 
रुकने का इंतजार करना पड़ता है। इससे बच्चों 
को असुविधा का सामना करना पड़ता है। वहीं, 

धूप के समय भी खुले स्थान पर बैठकर भोजन 
करना विद्यार्थियों के लिए परेशानी का कारण 
बनता है। ग्रामीणों और अभिभावकों का कहना 
है कि विद्यालय में अध्ययनरत विद्यार्थियों की 
संख्या को देखते हुए मध्यान्ह भोजन के लिए 
व्यवस्थित शेड की आवश्यकता है। शेड बनने 
से विद्यार्थियों को धूप और बारिश से राहत 
मिलेगी और वे सुरक्षित एवं व्यवस्थित तरीके 
से भोजन कर सकेंगे। ग्रामीणों ने शिक्षा विभाग 
और संबंधित अधिकारियों से विद्यालय परिसर 
में मध्यान्ह भोजन के लिए शेड निर्माण कराने 
की मांग की है। उनका कहना है कि बच्चों 
को मौसम की परेशानी के कारण भोजन के 
लिए इंतजार न करना पड़े, इसके लिए जल्द 
व्यवस्था की जाना आवश्यक है।

स्वतंत्र लोकतंत्र । संदीप सेन 
गौतमपुरा

कबाड़ से विज्ञान और तकनीकी मिनिएचर के अनूठे कलाकार  
स्वतंत्र लोकतंत्र। भोपाल। भारत सरकार 
के उपक्रम कोल इंडिया लिमिटेड से वर्ष 
2021 में सेवानिवृत्त देवेन्द्र प्रकाश तिवारी 
एक अनोखी कला के लिए पहचाने जाते 
हैं। वे हर तरह की बेकार या अनुपयोगी 
हो चुकी वस्तुओं के मेटल, प्लास्टिक 
पार्टस और ई-वेस्ट से बड़े-बड़े तकनीकी 
उपकरणों, वाद्य यंत्रों, वाहनों आदि के 
मिनिएचर मॉडल बनाते हैं। 
आप इस कला के माध्यम से ई-वेस्ट के 
कलात्मक उपयोग और प्रबंधन के प्रति 
छात्रों को जागरूक कर रहे हैं। ग़ैर तकनीकी 
पृष्ठभूमि के बावजूद आपके बनाए सैन्य 
उपकरणों और अंतरिक्ष विज्ञान संबंधी मॉडल 

तकनीकी विशेषज्ञों् का ध्यान आकर्षित करने 
में सक्षम हैं। रीजनल साइंस सेंटर, भोपाल, 
मुंबई तथा इंडिया इंटरनेशनल साइंस फ़ेस्टिवल 
के भोपाल, फ़रीदाबाद, गौहाटी और चंडीगढ़ 
के विश्वस्तरीय आयोजनों में सहभागिता तथा 
इंदिरा गांधी कला केंद्र नई दिल्ली, रवींद्र भवन 
कोलकाता इत्यादि में आपकी प्रदर्शनियों को 
मिली सराहना इसका प्रमाण है। अक्टूबर 2024 
में मध्यप्रदेश विज्ञान एवं प्रौद्योगिकी परिषद 
तथा विकल्प फ़ाउंडेशन द्वारा गांधी भवन में 
आयोजित “कबाड़ से जुगाड़ प्रतियोगिता” में 
आपको प्रथम पुरस्कार प्रदान किया गया था। 
वर्ष 2005 में झील संरक्षण प्राधिकरण द्वारा 
आयोजित राज्य स्तरीय कबाड़ से जुगाड़ 

प्रतियोगिता में द्वितीय स्थान प्राप्त किया। पिछले 
पैंतालीस साल से अपने शौक़ को जारी रखते 
हुए तिवारी तीन बार लिम्का बुक ऑफ रिकॉर्ड्स 
में अपना नाम दर्ज करा चुके हैं। इंडिया बुक 
ऑफ रिकॉर्ड्स द्वारा वर्ष 2013 में टॉप 100 
टैलेंट में शामिल। बॉलीवुड फ़िल्म “फुकरे” 
के मुंबई में आयोजित म्यूज़िक लॉंच इवेंट में 
डीपी तिवारी को टॉप 5 जुगाड़ू का सम्मान दिया 
गया। एवरेस्ट वर्ल्ड रिकॉर्ड, नेपाल, वंडर बुक 
ऑफ रिकॉर्ड्स, वर्ल्ड रिकॉर्डस इंडिया, उत्तर 
प्रदेश बुक ऑफ रिकॉर्ड्स, तेलुगु बुक ऑफ 
रिकॉर्ड्स, यूनिवर्सल रिकॉर्ड्स फ़ोरम और 
ओएमजी बुक ऑफ रिकॉर्ड्स इत्यादि अनेक 
संस्थाओं द्वारा भी सम्मानित किया जा चुका है।

विज्ञान मेले में लाइव प्रदर्शन
स्वतंत्र लोकतंत्र। भोपाल। मध्यप्रदेश विज्ञान एवं प्रौद्योगिकी परिषद (MPCOST) के सौजन्य 
से आयोजित 13वें भोपाल विज्ञान मेले–2026 में राजगढ़ जिले के पचोर निवासी 75 वर्षीय 
रामप्रसाद विश्वकर्मा द्वारा विकसित MVM मशीन का लाइव प्रदर्शन किया जा रहा है। Barkatullah 
University, Bhopal में आयोजित विज्ञान मेले में विद्यार्थी, शिक्षक और आमजन मशीन की 
कार्यप्रणाली को प्रत्यक्ष रूप से समझ रहे हैं।  MVM का विचार रामप्रसाद विश्वकर्मा को वर्ष 
2010 के आसपास आया। लगभग 14 वर्षों के शोध, डिजाइन और प्रयोग के बाद उन्होंने मशीन 
का प्रोटोटाइप विकसित किया। मशीन के पेटेंट में श्री रामप्रसाद विश्वकर्मा को मुख्य आविष्कारक 
के रूप में दर्ज किया गया है। MVM की मतदान प्रक्रिया यांत्रिक प्रणाली पर आधारित है और 
इसमें किसी इलेक्ट्रॉनिक या डिजिटल प्रणाली का उपयोग नहीं किया गया है। मशीन में मुख्य रूप से 
Main Voting Machine, Control Unit और Ballot Unit शामिल हैं। लाइव डेमोंस्ट्रेशन 
में मतदाता उम्मीदवार के सामने दिए गए विकल्प को दबाता है। मैकेनिकल तंत्र के माध्यम से वोट 
रिकॉर्ड होता है। Verification Box के माध्यम से मतों के रिकॉर्ड की पुष्टि की अवधारणा दी गई 
है तथा मतदान समाप्त होने के बाद Ballot Unit को अनलॉक कर मतगणना की जा सकती है। 
वर्तमान प्रोटोटाइप के प्रदर्शन में मतदान पूरा होने के बाद लगभग पांच मिनट में परिणाम प्राप्त 
करने का प्रदर्शन किया गया है।

सेवा संकल्प यात्रा जनसेवा से देश सेवा का 
संदेश जन-जन तक पहुंचा रही, संवाद हुआ

सीएम भी देवास जिले से कार्यक्रम में वर्चुअल रूप से हुए शामिल

प्रधानमंत्री नरेन्द्र मोदी ने कहा कि सेवा 
संकल्प यात्रा सेवा भाव से जुड़ने, निरंतर 
आगे बढ़ने तथा जनसेवा से देश सेवा 
का संदेश जन-जन तक पहुंचाने का 
माध्यम बन रही है। सेवा भाव की इसी 
ऊर्जा से विकास कार्यों, जनकल्याणकारी 
योजनाओं और विकसित भारत के 
संकल्प का संदेश निरंतर आगे बढ़ रहा है।
विदित है कि गुरूवार को प्रधानमंत्री नरेन्द्र 
मोदी, वडनगर से वाराणसी तक संचालित 
सेवा संकल्प यात्रा के यात्रियों को वर्चुअली 
संबोधित कर रहे थे। यात्रा का उद्देश्य जनसेवा, 
सुशासन एवं जनकल्याण के कार्यों और 
उपलब्धियों को जन-जन तक पहुंचाना तथा 
नागरिकों को सेवा भाव से जोड़ना है। सेवा का 
संकल्प निरंतर आगे बढ़ने और राष्ट्र निर्माण 
में सक्रिय सहभागिता के लिए प्रेरित करता 
है।इसी क्रम में नेपानगर ऑडिटोरियम में सेवा 
संकल्प यात्रा का मुख्य कार्यक्रम आयोजित 
किया गया। कार्यक्रम में प्रधानमंत्री नरेन्द्र 
मोदी ने, खरगोन जिले से होते हुए बुरहानपुर 
जिले पहुंची सेवा संकल्प यात्रा के सदस्यों से 
वर्चुअल संवाद किया। इस दौरान यात्रा के 
सदस्यों ने अपने अनुभव साझा करते हुए यात्रा 
के उद्देश्यों, विभिन्न गतिविधियों तथा जनसेवा 
से जुड़े अनुभवों की जानकारी दी।सेवा भाव 
से जन-जन तक पहुंच रहा विकास का 
संदेशमुख्यमंत्री डॉ. मोहन यादव वर्चुअल 
रूप से हुए शामिलकार्यक्रम में देवास जिले 

से मुख्यमंत्री डॉ. मोहन यादव ने भी वर्चुअल 
रूप से सहभागिता की। नेपानगर ऑडिटोरियम 
में आयोजित कार्यक्रम में बुरहानपुर विधायक 
अर्चना चिटनिस, नेपानगर विधायक मंजू दादू, 
महापौर माधुरी पटेल, जिला अध्यक्ष मनोज 
माने, पूर्व विधायक सुमित्रा कास्डेकर, सहित 
अन्य जनप्रतिनिधिगण, कलेक्टर हर्ष सिंह, 
पुलिस अधीक्षक आशुतोष बागरी, सीईओ 
जिला पंचायत एवं एडीएम सृजन वर्मा, 
अन्य अधिकारीगण, विभिन्न जनकल्याणकारी 
योजनाओं से लाभान्वित हितग्राही एवं गणमान्य 
नागरिक शामिल हुए।नेपानगर क्षेत्र में पुष्पवर्षा 
कर सेवा यात्रा का आत्मीय स्वागत किया गया। 
इस यात्रा में विभिन्न राज्यों के युवा बाईक पर 
शामिल है, वहीं कलश एवं रथ भी सेवा यात्रा 
का हिस्सा है। सदस्यों द्वारा यात्रा के दौरान 
विभिन्न गांवों का भ्रमण, हितग्राहियों और 
विद्यार्थियों से संवाद, पौधारोपण एवं श्रमदान 
जैसी सेवा गतिविधियां भी की जा रही है। यह 

यात्रा विभिन्न मार्गों से होते हुए महाराष्ट्र राज्य 
की ओर प्रस्थान करेगी।

स्वतंत्र लोकतंत्र । संवाददाता 
बुरहानपुर

संपादकीय....
रजत में चमका मीराबाई का सपना

भारोत्तोलन (वेटलिफ्टिंग) में जब भी भारत का नाम गर्व से लिया जाएगा, तब-तब मणिपुर की 
एक छोटी सी बच्ची के उस अदम्य साहस और दृढ संकल्प को याद किया जाएगा, जिसने देश 
के करोड़ों लोगों के सपनों को ओलंपिक के मंच पर पोडियम तक पहुँचाया। टोक्यो ओलंपिक 
में 49 किलोग्राम भारवर्ग में रजत पदक (Silver Medal) जीतकर मीराबाई चानू ने न केवल 
भारतीय खेलों के इतिहास में एक नया स्वर्णिम अध्याय लिखा, बल्कि यह भी साबित कर दिया 
कि यदि हौसलों में उड़ान हो, तो गरीबी, संसाधनहीनता और नाकामी भी आपकी राह का रोड़ा 
नहीं बन सकतीं।
8 अगस्त 1994 को मणिपुर के इम्फाल पूर्वी जिले के नोंगपोक काकचिंग गाँव में जन्मी मीराबाई 
चानू का शुरुआती जीवन बेहद अभावों में बीता। उनका परिवार आर्थिक रूप से समृद्ध नहीं 
था। बचपन में जब उनके बड़े भाई जंगल से लकड़ी के भारी बंडल नहीं उठा पाते थे, तब 
12 साल की नन्हीं मीराबाई आसानी से उन बंडलों को उठाकर अपने घर ले आती थीं। इसी 
शारीरिक क्षमता और प्राकृतिक ताकत को पहचानकर उन्होंने भारोत्तोलन को अपने जीवन 
का ध्येय बनाया। घर से ट्रेनिंग सेंटर लगभग 22 किलोमीटर दूर था। यातायात के साधन 
उपलब्ध न होने के कारण वे रोज़ सुबह बालू और गिट्टी ले जाने वाले ट्रकों से लिफ्ट माँगकर 
ट्रेनिंग के लिए जाया करती थीं। उन ट्रक ड्राइवरों का सहयोग और मीराबाई की लगन ही थी, 
जिसने उनकी नींव को मजबूत किया। ओलंपिक की डगर कभी आसान नहीं होती। 2016 
के रियो ओलंपिक में मीराबाई के लिए एक बड़ा झटका आया। वहाँ वे अपने तीनों प्रयासों 
में 'डिड नॉट फिनिश' (DNF) साबित हुईं। उस निराशाजनक प्रदर्शन के बाद वे काफी 
अवसाद में चली गई थीं और यहाँ तक कि उन्होंने खेल छोड़ने तक का मन बना लिया था। 
लेकिन असली खिलाड़ी वही होता है जो गिरने के बाद फिर से दुगुने उत्साह के साथ उठे। 
मीराबाई ने अपनी कमियों पर काम किया, तकनीक को सुधारा और मानसिक मजबूती हासिल 
की। इसके बाद 2017 की विश्व चैंपियनशिप में उन्होंने स्वर्ण पदक जीतकर वापसी का 
बिगुल बजा दिया। इसके बाद 2018 और 2022 के राष्ट्रमंडल खेलों में लगातार स्वर्ण 
पदक जीतकर उन्होंने अंतरराष्ट्रीय स्तर पर अपनी निरंतरता और श्रेष्ठता साबित की। 24 
जुलाई 2021 का दिन भारतीय खेल इतिहास के पन्नों में हमेशा के लिए दर्ज हो गया। टोक्यो 
ओलंपिक के पहले ही दिन मीराबाई चानू ने स्नैच और क्लीन एंड जर्क मिलाकर कुल 202 
किलोग्राम (87 किग्रा + 115 किग्रा) भार उठाकर रजत पदक पर कब्जा जमाया। भारत 
तोलन में ओलंपिक पदक जीतने वाली वे कर्णम मल्लेश्वरी (कांस्य, सिडनी 2000) के 
बाद केवल दूसरी भारतीय बनीं, जबकि रजत पदक जीतने वाली पहली भारोत्तोलक बनीं। 
उनकी इस जीत ने भारत के पदक तालिका का खाता खोला और पूरे देश में एक नई ऊर्जा और 
उत्साह का संचार किया। पोडियम पर खड़े होकर जब उनके गले में रजत पदक पहनाया गया 
और उनकी आँखों से खुशी के आँसू छलके, तो वह दृश्य देश के हर नागरिक का सीना गर्व से 
चौड़ा कर गया। जीत के बाद मीराबाई ने जिस सादगी और विनम्रता का परिचय दिया, उसने सभी 
का दिल जीत लिया। स्वदेश लौटने पर उन्होंने उन सभी ट्रक ड्राइवरों को ढूँढकर सम्मानित किया 
और उन्हें भोजन कराया, जो उनके शुरुआती दिनों में उन्हें ट्रेनिंग सेंटर तक पहुँचाते थे। उनकी 
यह कृतज्ञता दर्शाती है कि वे न केवल एक बेहतरीन एथलीट हैं, बल्कि एक उम्दा इंसान भी हैं।

हाउसवाइफ से ‘‘बैंक सखी’’ और ‘‘लखपति दीदी’’ बनी ं
कहानी बदलाव की

प्रदेश सरकार की महिला सशक्तिकरण 
एवं आत्मनिर्भरता से जुड़ी योजनाएं 
ग्रामीण अंचल की महिलाओं के सपनों 
को नई उड़ान दे रही हैं। ग्राम रतागढ़ 
की दीदी रानू सेन की कहानी भी इसी 
बदलाव की प्रेरक मिसाल है। कभी घर-
परिवार की जिम्मेदारियों तक सीमित रहने 
वाली रानू दीदी आज ‘‘बैंक सखी’’ के 
रूप में ग्रामीणों को बैंकिंग सेवाओं से 
जोड़ने के साथ ही ‘‘लखपति दीदी’’ 
बनकर आत्मनिर्भरता की नई पहचान 
बना चुकी हैं।
रानू दीदी बताती हैं कि वे पहले एक सामान्य 
गृहणी थीं। मन में इच्छा थी कि परिवार की 
आर्थिक स्थिति को मजबूत करने के साथ-
साथ उनकी भी अपनी पहचान बने। इसी सोच 
के साथ वे मां हरसिद्धि स्व-सहायता समूह 
से जुड़ीं। समूह से जुड़ने के बाद उन्हें अपनी 
क्षमताओं को पहचानने और आगे बढ़ने का 

अवसर मिला। उन्होंने बैंक सखी के रूप में 
कार्य करना शुरू किया और धीरे-धीरे कार्यों 
में दक्षता हासिल की। आज वे अपने समूह 
के साथ-साथ गांव की अन्य दीदियों को भी 
सीसीएल संबंधी कार्यों में सहयोग प्रदान कर 
रही हैं। बैंक सखी के रूप में उनकी सेवाओं 
से ग्रामीणों को स्थानीय स्तर पर सुविधाओं 
का लाभ मिल रहा है। रानू दीदी की मेहनत, 
लगन और समूह से मिले अवसरों ने उनकी 
आर्थिक स्थिति में सकारात्मक बदलाव लाया। 
बैंक सखी के रूप में कार्य करते हुए उनकी 

आय में वृद्धि हुई और आज वे गर्व के साथ 
स्वयं को ‘‘लखपति दीदी’’ कहती हैं। आर्थिक 
आत्मनिर्भरता ने रानू दीदी के आत्मविश्वास 
को भी मजबूत किया है। वे न केवल अपने 
परिवार की आर्थिक मजबूती में योगदान दे रही 
हैं, बल्कि गांव की अन्य महिलाओं के लिए भी 
प्रेरणा बनकर उभरी हैं।रानू दीदी प्रदेश सरकार 
की महिला हितैषी योजनाओं के प्रति आभार 
व्यक्त करते हुए कहती हैं कि स्व-सहायता 
समूह से जुड़ने के बाद उन्हें आगे बढ़ने का 
अवसर मिला।              

शासकीय भमूि को कराया मुक्त

जिले की मल्हारगढ़ विधानसभा क्षेत्र में 
शासन-प्रशासन की संयुक्त कार्रवाई के 
तहत आज अलसुबह संजीत-मंदसौर रोड 
स्थित नापाखेड़ा चौपाटी पर अतिक्रमण 
के खिलाफ बड़ी कार्रवाई की गई। 
मल्हारगढ़ एसडीएम स्वाति तिवारी, 
एसडीओपी पिंटू बघेल, तहसीलदार, नायब 
तहसीलदार, थाना प्रभारी, पटवारी सहित 
राजस्व विभाग की टीम पुलिस बल के 
साथ मौके पर पहुंची और अतिक्रमण हटाने 
की कार्रवाई शुरू की। प्रशासन के अनुसार, 

राजस्व विभाग की शासकीय भूमि पर पूर्व में 
बने सार्वजनिक शौचालय को हटाकर वहां 
दुकानों का निर्माण किया गया था। इसी मामले 
में प्रशासन ने कार्रवाई करते हुए 5 जेसीबी 
मशीनों की मदद से करीब 10 दुकानों के उन 
बाहरी हिस्सों को हटाया, जो शासकीय भूमि पर 
निर्मित बताए गए। कार्रवाई के दौरान लगभग 
60 लाख रुपये मूल्य की शासकीय भूमि को 
अतिक्रमण से मुक्त कराया गया। मौके पर बड़ी 
संख्या में पुलिस बल तैनात रहा, ताकि कार्रवाई 
के दौरान कानून-व्यवस्था बनी रहे।प्रशासन की 
यह कार्रवाई क्षेत्र में चर्चा का विषय बनी हुई 
है। फिलहाल नापाखेड़ा चौपाटी पर अतिक्रमण 
हटाने की कार्रवाई जारी है।

स्वतंत्र लोकतंत्र । संवाददाता 
बुरहानपुर

"सेवा से संकल्प अभियान" के तहत आशापुर में हुआ सेवा संवाद कार्यक्रम
प्रधानमंत्री नरेंद्र मोदी के उद्बोधन का हुआ लाइव प्रसारण

"सेवा से संकल्प अभियान" के तहत 
गुरुवार को ग्राम आशापुर में सेवा 
संवाद कार्यक्रम आयोजित किया गया। 
कार्यक्रम में प्रधानमंत्री नरेंद्र मोदी के 
उद्बोधन का लाइव प्रसारण दिखाया गया, 
जिसे बाइक यात्रा में शामिल बाइकर्स, 
जनप्रतिनिधियों, अधिकारियों एवं 
ग्रामीणजनों द्वारा देखा व सुना गया । 
कार्यक्रम में जनजातीय कार्य विभाग, भोपाल 
गैस त्रासदी राहत एवं पुनर्वास विभाग और 
लोक परिसम्पत्ति प्रबंधन विभाग मध्य प्रदेश 
शासन में कैबिनेट मंत्री डॉ. कुंवर विजय 
शाह, मांधाता विधायक नारायण पटेल, खंडवा 
विधायक कंचन तनवे, जिला पंचायत उपाध्यक्ष 

दिव्यादित्य शाह, जिला अध्यक्ष राजपाल सिंह 
तोमर, खंडवा कलेक्टर ऋषव गुप्ता, पुलिस 
अधीक्षक आगम जैन, जिला पंचायत की मुख्य 
कार्यपालन अधिकारी ऐश्वर्या वर्मा, अपर 
कलेक्टर श्रद्धा शुक्ला सहित जनप्रतिनिधि 
एवं बड़ी संख्या में ग्रामीणजन उपस्थित रहे। 
सेवा संवाद कार्यक्रम के पश्चात वडनगर से 
वाराणसी बाइक यात्रा में शामिल बाइकर्स, 
जनजातीय कार्य विभाग, भोपाल गैस त्रासदी 
राहत एवं पुनर्वास विभाग और लोक परिसम्पत्ति 
प्रबंधन विभाग मध्य प्रदेश शासन में कैबिनेट 
मंत्री डॉ. कुंवर विजय शाह, एवं जनप्रतिनिधियों 
ने ग्राम आशापुर में स्थित मांगलिक भवन में 
पौधरोपण किया और पर्यावरण संरक्षण का 
संदेश दिया। इसके बाद वड़नगर से वाराणसी 
के लिए निकली बाइक यात्रा आशापुर से ग्राम 

जामनिया, मेधापानी, डाभिया, पटाजन, रोशनी, आवलिया, कालीघोड़ी, बागड़ा, चट्टू-बट्टू एवं झींझरी के लिए रवाना हुई एवं स्थानीय जनप्रतिनिधियों 
द्वारा यात्रा का जगह-जगह स्वागत फूल माला एवं पुष्प वर्षा कर किया गया।

स्वतंत्र लोकतंत्र । संवाददाता 
खंडवा

नोडल अधिकारी नियकु्त
"सेवा से संकल्प अभियान" के अंतर्गत 19 
सितम्बर से 5 अक्टूबर तक सेवा कार्यों के 
संबंध में देश में आए सकारात्मक बदलावों की 
कहानियों का प्रस्तुतिकरण विभिन्न सांस्कृतिक 
गतिविधियों, तथा नुक्कड़ नाटक जिला स्तर 
पर किया जाना है। कलेक्टर ने बताया कि 
नुक्कड़ नाटक के लिए डिप्टी कलेक्टर दीक्षा 
भगोरे को नोडल अधिकारी नियुक्त किया गया 
है एवं सांस्कृतिक गतिविधियों के समन्वय 
के लिए नट निर्माण कला समूह मंच संस्कार 
सांस्कृतिक समिति के अध्यक्ष विजय सोनी को 
नियुक्त किया गया है।

स्वतंत्र लोकतंत्र । संवाददाता 
मंदसौर

27 को खुलेगी बैंक शाखाएं
अग्रणी जिला प्रबंधक अक्षय शर्मा ने जानकारी 
देते हुए बताया कि यूनाइटेड फोरम ऑफ बैंक 
यूनियंस के आव्हान पर 28 से 30 सितम्बर 
तक प्रस्तावित तीन दिवसीय राष्ट्रव्यापी बैंक 
बंद रखने तथा इससे पूर्व 26 एवं 27 सितंबर 
को पड़ने वाले साप्ताहिक अवकाश को ध्यान 
में रखते हुए, बैंकिंग सेवाओं की निरंतरता 
एवं ग्राहकों की सुविधा सुनिश्चित करने के 
लिए आवश्यक कदम उठाए गए हैं। ग्राहकों 
की आवश्यक बैंकिंग सेवाएँ लंबे समय तक 
प्रभावित न हों, इसके लिए सभी सार्वजनिक 
क्षेत्र के बैंक एवं क्षेत्रीय ग्रामीण बैंक रविवार 
को सामान्य रूप से खुले एवं कार्यरत रहेंगे। 
बैंकिंग सेवाओं का लाभ रविवार को संबंधित 
बैंक शाखाओं  से उठा सकते हैं।                       



खरगोन, शुक्रवार 25 सितंबर 2026 05 उज्जैन लोकतंत्र
राष्ट्रीय सेवा योजना स्थापना दिवस उत्साहपूर्वक मनाया गया 

निस्वार्थ सेवा और सामाजिक सरोकारो ंमें सक्रिय भागीदारी का दिया संदेश 

शासकीय कन्या महाविद्यालय, खरगोन 
में राष्ट्रीय सेवा योजना (रासेयो) स्थापना 
दिवस उत्साहपूर्वक मनाया गया। कार्यक्रम 
की अध्यक्षता महाविद्यालय के प्राचार्य 
डॉ. आर.के. यादव ने की। मुख्य वक्ता 
के रूप में डॉ. ममता गोयल उपस्थित रहीं।
कार्यक्रम को संबोधित करते हुए प्राचार्य डॉ. 
आर.के. यादव ने कहा कि राष्ट्रीय सेवा योजना 
का मूल मंत्र निस्वार्थ भाव से मानव सेवा करना 
है। उन्होंने स्वयंसेवकों से पर्यावरण संरक्षण, 
स्वच्छता अभियान, रक्तदान सहित विभिन्न 
सामाजिक गतिविधियों में सक्रिय सहभागिता 
करने का आह्वान किया। इस अवसर पर उन्होंने 
छात्राओं को ‘नशामुक्त युवा फॉर विकसित 
भारत संकल्प’ के अंतर्गत नशामुक्ति की शपथ 

भी दिलाई। मुख्य वक्ता डॉ. ममता गोयल ने 
कहा कि राष्ट्रीय सेवा योजना छात्राओं के 
व्यक्तित्व विकास का सशक्त माध्यम है। 

श्रमदान, पर्यावरण संरक्षण, स्वच्छता एवं 
जनसेवा के माध्यम से छात्राएं समाज में 
सकारात्मक बदलाव लाने में महत्वपूर्ण भूमिका 

निभा सकती हैं। कार्यक्रम के दौरान सेवा 
संकल्प अभियान के अंतर्गत छात्राओं के लिए 
भाषण एवं चित्रकला प्रतियोगिता का आयोजन 
भी किया गया। प्रतियोगिताओं में छात्राओं ने 
उत्साहपूर्वक सहभागिता की और अपनी प्रतिभा 
का प्रदर्शन किया। कार्यक्रम का संचालन 

रासेयो कार्यक्रम अधिकारी कविता बरडे ने 
किया तथा आभार प्रदर्शन डॉ. सेवंती डावर 
ने किया। इस अवसर पर डॉ. शैलेंद्र मंडिवाल, 
डॉ. जी.एल. डावर, डॉ. मोनिका चौहान सहित 
महाविद्यालयीन स्टाफ एवं बड़ी संख्या में 
छात्राएं उपस्थित रहीं।

स्वतंत्र लोकतंत्र । संवाददाता 
खरगोन

सब्जी मंडी परिसर में 51 लाख रुपए से अधिक 
लागत से बनेगा टीन शेड एवं प्लेटफार्म 

सनावद रोड पर 3 करोड़ रुपए की लागत से बनेगा सीमेंट-काकं्रीट रोड 

नगर पालिका परिषद खरगोन का 
साधारण व्यापक सम्मेलन नगरपालिका 
सभाकक्ष में नगरपालिका अध्यक्ष छाया 
अरुण जोशी की अध्यक्षता में आयोजित 
हुआ। बैठक में नागरिकों की सुविधा और 
नगर के विकास से जुड़े विभिन्न कार्यों पर 
चर्चा कर अनेक महत्वपूर्ण प्रस्तावों को 
स्वीकृति प्रदान की गई।
बैठक में सब्जी मंडी परिसर में नागरिकों एवं 
व्यापारियों की सुविधा के लिए टीन शेड एवं 
प्लेटफार्म निर्माण के लिए 51 लाख रुपए से 
अधिक की राशि स्वीकृत की गई। इसके साथ 
ही मांगरूल रोड पर बीटी रोड निर्माण के लिए 
54 लाख रुपए से अधिक, जेसीबी मशीन मय 
ब्रेकर क्रय के लिए 58 लाख रुपए से अधिक 
तथा नगर के समस्त वार्डों में डामर कारपेट 
कार्य के लिए ढाई करोड़ रुपए से अधिक की 
राशि स्वीकृत की गई। बिस्टान नाका तिराहा 
सौंदर्यीकरण के लिए 65 लाख रुपए की 
स्वीकृति दी गई। संतोषी माता जल यंत्रालय, 
कुंदा नदी किनारे सीवरेज ट्रीटमेंट प्लांट एवं 
ट्रेंचिंग ग्राउंड पर सोलर पैनल लगाए जाने की 
भी स्वीकृति प्रदान की गई।

सीमेंट-काकं्रीट रोड बनेगा
सनावद रोड स्थित गायत्री मंदिर तिराहा से 
जिला चिकित्सालय तक डिवाइडर के दोनों 
ओर सीमेंट-कांक्रीट रोड निर्माण के लिए 3 
करोड़ रुपए की राशि स्वीकृत की गई। वार्ड 
क्रमांक 04 में नाला निर्माण के लिए 73 लाख 
रुपए से अधिक, वार्ड क्रमांक 06 में 92 लाख 
रुपए से अधिक तथा वार्ड क्रमांक 28 एवं 
29 में नाला निर्माण के लिए 79 लाख रुपए 
से अधिक की राशि स्वीकृत की गई। शासन 
की महत्वपूर्ण एसडीआरएफ योजना के अंतर्गत 
विष्णुपुरी कॉलोनी गेट से आरटीओ कार्यालय 
तक, उमरखली रोड से गौशाला मार्ग तालाब 
चौक तक दोनों ओर, बिस्टान रोड नहर के 
पास से शहनाई मैरिज गार्डन तक, बावड़ी बस 

स्टैंड से कुंदा नदी तट तक दोनों ओर, वैष्णवी 
कॉलोनी से सौमित्र नगर तक तथा मांगरूल 
रोड पर नाला निर्माण कार्यों को भी स्वीकृति दी 
गई। नगर के सब्जी मंडी पार्क में बाबा साहेब 
डॉ. भीमराव अंबेडकर की 8 फीट ऊंची नवीन 
प्रतिमा स्थापित करने तथा पार्क का नामकरण 
बाबा साहेब डॉ. भीमराव अंबेडकर के नाम पर 
किए जाने की स्वीकृति प्रदान की गई। प्रतिमा 
की सुरक्षा के लिए आवश्यक उपाय भी किए 
जाएंगे। वार्ड 03 में मास्टर प्लान में स्वीकृत 
कपास मंडी से मांगरूल रोड तक नागरिकों की 
सुविधा के लिए सड़क निर्माण के लिए भूमि 
अधिग्रहण की कार्यवाही शासन स्तर से करवाए 
जाने को स्वीकृति दी गई। दो शव वाहन क्रय 
करने तथा नगर के बस स्टैंड परिसर में निर्मित 
छत के ऊपर पत्रकार भवन निर्माण होगा।    

स्वतंत्र लोकतंत्र । संवाददाता 
खरगोन

संभाग स्तरीय प्रतियोगिता के लिए 
हुआ चयन, 140 ने लिया हिस्सा

कबड्डी में खिलाड़ियो ंने दिखाया दमखम

जनजातीय कार्य विभाग के तत्वावधान 
में स्टेडियम ग्राउंड, खरगोन में जिला 
स्तरीय कबड्डी प्रतियोगिता का आयोजन 
किया गया। जिले के विभिन्न विद्यालयों 
से आए लगभग 140 छात्र-छात्राओं ने 
उत्साहपूर्वक भाग लिया। खिलाड़ियों ने 
शानदार खेल कौशल और खेल भावना 
का प्रदर्शन करते हुए रोमांचक मुकाबलों 
में अपना दमखम दिखाया।
प्रतियोगिता में उत्कृष्ट प्रदर्शन करने वाले 
खिलाड़ियों का चयन आगामी संभाग स्तरीय 
कबड्डी प्रतियोगिता के लिए किया गया। चयनित 
खिलाड़ी संभाग स्तर पर जिले का प्रतिनिधित्व 
करेंगे। इस अवसर पर खेल एवं युवा कल्याण 

विभाग की खेल अधिकारी श्रीमती पवी दुबे 
ने खिलाड़ियों को संबोधित करते हुए कहा 
कि जनजातीय क्षेत्रों में प्रतिभाओं की कोई 
कमी नहीं है। आवश्यकता इन प्रतिभाओं को 
पहचानने, उन्हें उचित प्रशिक्षण देने और बेहतर 
अवसर उपलब्ध कराने की है। सही मार्गदर्शन 
और निरंतर अभ्यास से खिलाड़ी आगे चलकर 
राष्ट्रीय स्तर पर जिले का नाम रोशन कर 
सकते हैं। सहायक आयुक्त जनजातीय कार्य 
विभाग कविता आर्य के मार्गदर्शन में आयोजित 
प्रतियोगिता में खिलाड़ियों ने पूरे उत्साह और 
अनुशासन के साथ सहभागिता की। मुकाबलों 
के दौरान खिलाड़ियों में जीत के लिए खासा 
उत्साह देखने को मिला। प्रतियोगिता के 
सफल आयोजन एवं संचालन में जनजातीय 
कार्य विभाग के खेल शिक्षकों तथा संबंधित 
कर्मचारियों का महत्वपूर्ण सहयोग रहा।

सेवा संकल्प अभियान के तहत “मेरे 
सपनो ंका भारत” कार्यक्रम आयोजित 
छात्राओ ंने चित्रकला एवं भाषण के माध्यम से व्यक्त किए विकसित भारत के सपन े

शासकीय कन्या महाविद्यालय, खरगोन 
में देश की युवा पीढ़ी में राष्ट्र निर्माण 
की भावना जागृत करने एवं उनकी 
रचनात्मकता को सकारात्मक मंच 
प्रदान करने के उद्देश्य से “सेवा संकल्प 
अभियान” के अंतर्गत “मेरे सपनों का 
भारत” विषय पर चित्रकला एवं भाषण 
प्रतियोगिता का आयोजन किया गया।
कार्यक्रम की अध्यक्षता महाविद्यालय के 
प्राचार्य डॉ. आर.के. यादव ने की। उन्होंने 
कहा कि भारत केवल नक्शे पर अंकित एक 
देश नहीं, बल्कि करोड़ों उम्मीदों, सपनों और 
संभावनाओं का जीवंत संसार है। युवाओं की 
रचनात्मक सोच और सकारात्मक दृष्टिकोण 
राष्ट्र के भविष्य को नई दिशा देने में महत्वपूर्ण 
भूमिका निभाते हैं। 
कार्यक्रम प्रभारी डॉ. सेवंती द्वार ने छात्राओं को 
संबोधित करते हुए कहा कि सपने वे होते हैं 
जो हमें अपने लक्ष्य की प्राप्ति के लिए निरंतर 
प्रयास करने की प्रेरणा दें। महात्मा गांधी, 

डॉ. ए.पी.जे. अब्दुल कलाम एवं स्वतंत्रता 
सेनानियों ने सशक्त और आत्मनिर्भर भारत की 
जो कल्पना की थी, उसे साकार करना हम 
सभी की सामूहिक जिम्मेदारी है। डॉ. ममता 
गोयल ने कहा कि श्रेष्ठ आचरण, ईमानदारी, 
कर्तव्यनिष्ठा और कठिन परिश्रम के माध्यम 
से हम अपने सपनों के भारत को धरातल पर 
साकार कर सकते हैं। कार्यक्रम में “मेरे सपनों 

का भारत” विषय पर चित्रकला एवं भाषण 
प्रतियोगिता आयोजित की गई। चित्रकला 
प्रतियोगिता में जया बाम्हणे, बी.ए. प्रथम वर्ष 
ने प्रथम, पायल मायले, बी.ए. तृतीय वर्ष ने 
द्वितीय तथा सुलोचना चौहान, बी.एससी. प्रथम 
वर्ष ने तृतीय स्थान प्राप्त किया। वहीं भाषण 
प्रतियोगिता में सयदी चौहान ने प्रथम स्थान 
प्राप्त किया।

स्वतंत्र लोकतंत्र । संवाददाता 
खरगोन

जितेन्द्रसिहं सोनतले बने भाजपा पिछड़ा 
मोर्चा जिला उपाध्यक्ष, कार्यकर्ताआें में हर्ष

भारतीय जनता पार्टी संगठन द्वारा बड़वाह 
के वरिष्ठ कार्यकर्ता जितेन्द्रसिंह सोनतले 
को बड़ी जिम्मेदारी सौंपी गई है। भाजपा 
प्रदेश अध्यक्ष हेमंत खंडेलवाल, प्रदेश 
उपाध्यक्ष व निमाड़ संभाग प्रभारी सुरेंद्र 
शर्मा, प्रदेश मंत्री व जिला प्रभारी संगीता 
सोनी तथा पिछड़ा मोर्चा प्रदेश अध्यक्ष 
पवन पाटीदार की अनुमति से यह नियुक्ति 
की गई है। वहीं भाजपा जिलाध्यक्ष नंदा 
ब्राह्मणे की सहमति और पिछड़ा मोर्चा 
जिलाध्यक्ष गणेश पटेल की अनुशंसा पर 
जितेन्द्रसिंह सोनतले को पिछड़ा मोर्चा का 
जिला उपाध्यक्ष नियुक्त किया गया है। ​
सोनतले की इस नियुक्ति पर स्थानीय संगठन 

और कार्यकर्ताओं में उत्साह की लहर है। तो 
वहीं उन्हें बधाई दी गई। सोनतले ने इसके लिए 
पार्टी के प्रति आभार जताया।  

संगठन को करेंगे मजबूत
तो वहीं घोषणा के बाद आयोजित एक कार्यक्रम 
में भाजपा नेता नरहरी दांगी ने नवनियुक्त जिला 
उपाध्यक्ष सोनतले को पुष्पमाला पहनाकर 
एवं मिठाई खिलाकर आत्मीय स्वागत किया। 
उम्मीद जताई कि उनके इस दायित्व से क्षेत्र 
में संगठन को और अधिक मजबूती मिलेगी। ​
इस अवसर पर खुमान जाट, शमीम खान, 
ललित रावत, अर्जुन कौशल, शैलेंद्र चौहान, 
अर्जुन जाधव, कैलाश बघेल, संतोष अचले, 
सिद्धार्थ गुर्जर और बलराम गुर्जर सहित कई 
पार्टी पदाधिकारियों एवं कार्यकर्ताओं ने बधाई 
देकर उनके उज्ज्वल कार्यकाल की कामना की।

स्वतंत्र लोकतंत्र । संवाददाता 
बड़वाह

राष्ट्रीय सेवा योजना स्थापना दिवस मनाया
शासकीय स्नातकोत्तर महाविद्यालय, खरगोन में राष्ट्रीय सेवा योजना (NSS) का 57वां स्थापना 
दिवस उत्साहपूर्वक मनाया गया। कार्यक्रम महाविद्यालय के प्राचार्य डॉ. जी.एस. चौहान के 
मार्गदर्शन में आयोजित किया गया। कार्यक्रम का उद्देश्य विद्यार्थियों में सेवा भावना, सामाजिक 
उत्तरदायित्व एवं राष्ट्र निर्माण की भावना विकसित करना रहा। प्राचार्य डॉ. जी.एस. चौहान ने कहा 
कि राष्ट्रीय सेवा योजना विद्यार्थियों को समाज से जोड़ने का महत्वपूर्ण माध्यम है। विद्यार्थियों को 
शिक्षा के साथ सामाजिक सेवा एवं जनहित के कार्यों में भी सक्रिय भागीदारी करनी चाहिए। उन्होंने 
स्वयंसेवकों को अनुशासन, समर्पण एवं सेवा भावना के साथ कार्य करने के लिए प्रेरित किया। 
जिला संगठक अधिकारी डॉ. सुरेश अवासे ने NSS के उद्देश्यों एवं गतिविधियों की जानकारी देते 
हुए कहा कि राष्ट्रीय सेवा योजना विद्यार्थियों में नेतृत्व क्षमता, सामाजिक संवेदनशीलता एवं राष्ट्र 
सेवा की भावना विकसित करती है।

स्वतंत्र लोकतंत्र । संवाददाता 
खरगोन



खरगोन, शुक्रवार 25 सितंबर 2026 06 खंडवा आसपास
विभागीय अधिकारियो ंकी बठैक में आवेदनो ंके त्वरित निराकरण के निर्देश

राष्ट्रीय विधिक सेवा प्राधिकरण, नई 
दिल्ली की 60 दिवसीय मेगा ड्राइव के 
अंतर्गत जिला विधिक सेवा प्राधिकरण, 
नीमच द्वारा चयनित ग्राम बरडिया 
में विधिक जागरूकता के साथ पात्र 
हितग्राहियों को शासकीय योजनाओं का 
लाभ दिलाने के लिए विभिन्न गतिविधियां 
संचालित की जा रही हैं।
इसी क्रम में जिला विधिक सेवा प्राधिकरण 
की सचिव शोभना मीणा एवं जिला विधिक 
सहायता अधिकारी प्रवीण कुमार ने जनपद 
पंचायत मनासा में विभिन्न विभागों के तहसील 
स्तरीय अधिकारियों के साथ बैठक की। बैठक 
में मुख्य कार्यपालन अधिकारी जनपद पंचायत 

मनासा आयुषी गोयल, तहसीलदार मनासा 
अजेंद्र नाथ प्रजापति सहित संबंधित अधिकारी 
उपस्थित रहे। बैठक में ग्राम बरडिया के ग्रामीणों 
से प्राप्त आवेदनों की विभागवार समीक्षा की 
गई। अधिकारियों को आवेदनों का शीघ्र परीक्षण 
एवं निराकरण कर पात्र हितग्राहियों को संबंधित 
योजनाओं का लाभ मेगा ड्राइव की अवधि में 
उपलब्ध कराने के निर्देश दिए गए। योजनाओं 
का लाभ दिलाने में आ रही कठिनाइयों का भी 
प्राथमिकता से निराकरण करने को कहा गया। 
जिला विधिक सेवा प्राधिकरण की सचिव 
शोभना मीणा ने बताया कि ग्राम बरडिया में 
28 सितंबर 2026 को आधार कार्ड अपडेशन, 
संबल कार्ड एवं समग्र आईडी संबंधी कार्यों के 
लिए विशेष शिविर आयोजित किया जाएगा। 
उन्होंने ग्रामीणों से आवश्यक दस्तावेजों के 

साथ शिविर में उपस्थित होकर दस्तावेजों में आवश्यक सुधार एवं अद्यतन कराने की अपील की। संबंधित मैदानी अमले को भी शिविर का व्यापक 
प्रचार-प्रसार कर अधिक से अधिक पात्र लोगों को लाभान्वित करने के निर्देश दिए गए।              

स्वतंत्र लोकतंत्र । संवाददाता 
नीमच

भाषण प्रतियोगिता संपन्न
सेवा संकल्प अभियान के अंतर्गत स्वामी 
विवेकानंद अग्रणी महाविद्यालय में विद्यार्थियों 
के लिए भाषण प्रतियोगिता का आयोजन किया 
गया। प्रतियोगिता में विद्यार्थियों ने उत्साहपूर्वक 
भाग लेते हुए विभिन्न विषयों पर अपने विचार 
प्रभावी ढंग से प्रस्तुत किए। भाषणों के माध्यम 
से सेवा, सामाजिक सहभागिता , राष्ट्र निर्माण 
एवं युवाओं की भूमिका जैसे विषयों पर विचार 
व्यक्त किए। प्रतियोगिता का उद्देश्य विद्यार्थियों 
में अभिव्यक्ति कौशल, आत्मविश्वास तथा 
सामाजिक एवं राष्ट्रीय दायित्वों के प्रति 
जागरूकता विकसित करना रहा।                

नियमित टीकाकरण में उज्जैन प्रदेश में द्वितीय 
स्थान पर, जिला स्वास्थ्य समिति की बैठक हुई

प्रधानमंत्री सुरक्षित माततृ्व अभियान के अतंर्गत आज शिविर लगाए जाएंगे

कलेक्टर रौशन कुमार सिंह की अध्यक्षता 
में गुरुवार को जिला स्वास्थ्य समिति की 
बैठक का आयोजन नवीन प्रशासनिक 
संकुल भवन में किया गया। बैठक में 
टीकाकरण की समीक्षा के दौरान बताया 
गया कि नियमित टीकाकरण में उज्जैन 
जिला वर्तमान में प्रदेश में द्वितीय स्थान 
पर है। कलेक्टर सिंह द्वारा निर्देश दिए गए 
कि इस प्रगति को निरंतर बनाए रखा जाए 
तथा और आगे बढ़ाया जाए। 
कलेक्टर सिंह ने बैठक में निर्देश दिए कि 
जनस्वास्थ्य से जुड़े समस्त कार्यक्रमों में 
शत-प्रतिशत लक्ष्य प्राप्ति, नियमित मॉनिटरिंग, 
विभागीय समन्वय तथा लापरवाही के प्रकरणों 
में तत्काल जवाबदेही तय की जाए, ताकि जिले 
की स्वास्थ्य सेवाएं और अधिक सुदृढ़ एवं 
जनोपयोगी बन सकें। बैठक में कलेक्टर सिंह 
द्वारा स्वास्थ्य सेवाओं के प्रभावी क्रियान्वयन, 
गुणवत्ता नियंत्रण एवं जवाबदेही सुनिश्चित 
करने हेतु दिशा-निर्देश प्रदान किए गए। 
कलेक्टर ने निर्देश दिए कि स्वास्थ्य विभाग के 
अंतर्गत खाचरौद एवं नागदा में प्रस्तावित तथा 
वर्तमान में रुके हुए निर्माण कार्यों को तत्काल 
पुनः प्रारंभ करवाया जाए। समस्त निर्माण कार्य 
निर्धारित समय-सीमा में गुणवत्तापूर्ण ढंग से 
पूर्ण किए जाएं तथा इनकी नियमित मॉनिटरिंग 
सुनिश्चित की जाए। टीबी मुक्त भारत अभियान 
के तहत जिले में शत-प्रतिशत स्क्रीनिंग कर 
आवश्यक एक्स-रे कराए जाएं तथा चिन्हित 

टीबी रोगियों को फूड बास्केट का वितरण भी 
सुनिश्चित किया जाए। आयुष्मान भारत योजना 
के अंतर्गत 70 वर्ष या उससे अधिक आयुवर्ग 
के समस्त नागरिकों के आयुष्मान कार्ड शत-
प्रतिशत बनाए जाएं। सुरक्षित संस्थागत प्रसव 
की दृष्टि से गर्भवती महिलाओं को प्रसव की 
संभावित तिथि से पूर्व ही बर्थवेटिंग में भर्ती 
कर निगरानी रखी जाए। बैठक में बताया गया 
कि बर्थवेटिंग के संबंध में विकासखंड बड़नगर 
में 3 प्रतिशत तथा ताजपुर में 2 प्रतिशत 
हाई-रिस्क गर्भवती महिलाओं को प्रसव-पूर्व 
बर्थवेटिंग में भर्ती कराया गया है। कलेक्टर 
श्री सिंह ने निर्देश दिए कि आशा कार्यकर्ता, 
आंगनवाड़ी कार्यकर्ता, पंचायत सचिव एवं 
क्षेत्रीय नागरिकों को सम्मिलित कर व्हाट्सएप 
समूह गठित किए जाएं, जिनमें समन्वय एवं 
सूचनाओं का आदान-प्रदान कर हाई-रिस्क 
गर्भवती महिलाओं को संभावित प्रसव तिथि 
के 15 दिवस पूर्व ही स्वास्थ्य संस्था में भर्ती 
कराया जाए तथा समय रहते हाई-रिस्क प्रबंधन 
एवं आवश्यक परामर्श भी प्रदान किया जाए। 

इसके अलावा कलेक्टर ने कहा कि गर्भवती 
महिलाओं में मॉडरेट एनीमिया, सीवियर 
एनीमिया एवं पी.आई.एस. का प्रबंधन शत-
प्रतिशत किया जाए तथा सुरक्षित संस्थागत प्रसव 
संपन्न कराने के उपरांत यथा समय डिलीवरी 
अपडेशन भी शत-प्रतिशत सुनिश्चित किया 
जाए। बताया गया कि शुक्रवार को प्रधानमंत्री 
सुरक्षित मातृत्व अभियान के अंतर्गत जिले के 
विभिन्न स्वास्थ्य संस्थानों में शिविर आयोजित 
किए जाएंगे, जिनमें गर्भवती महिलाओं की 
गुणवत्तापूर्ण जांच, आवश्यक परीक्षण एवं 
परामर्श सुनिश्चित किया जाएगा। निर्देश दिए 
कि इन शिविरों में गर्भवती महिलाओं की 
विशेषज्ञ जांच, आवश्यक जांच-परीक्षण एवं 
परामर्श सुनिश्चित किया जाए तथा अधिक से 
अधिक गर्भवती महिलाओं की उपस्थिति एवं 
गुणवत्तापूर्ण सेवाएं सुनिश्चित की जाएं। उज्जैन 
शहरी क्षेत्र एवं जिला चिकित्सालय के आपसी 
सामंजस्य, टीम वर्क तथा बेहतर प्रबंधन के 
फलस्वरूप विगत दो माह में उज्जैन शहरी क्षेत्र 
में एक भी मातृ मृत्यु नहीं हुई।

स्वतंत्र लोकतंत्र । संवाददाता 
उज्जैन

सिगंल खबरें...
विभिन्न घाटो ंपर होमगार्ड के 150 जवान तनैात

स्वतंत्र लोकतंत्र। उज्जैन। शुक्रवार को गणेश प्रतिमाओं का विसर्जन एवं श्रद्धालुओं की सुरक्षा 
को दृष्टिगत रखते हुए जिला प्रशासन एवं होमगार्ड विभाग द्वारा शहर के विभिन्न घाटों पर व्यापक 
सुरक्षा व्यवस्थाऐं की गई है। रामघाट, भूखी माता, के.डी. पैलेस, त्रिवेणी, हीरामिल की चाल 
सहित अन्य प्रमुख घाटों पर होमगार्ड के लगभग 150 जवानों की ड्यूटी आपदा उपकरणों के 
साथ लगाई गई है। जवानों द्वारा घाटों पर लगातार निगरानी रखी जायेगी तथा किसी भी आपात 
स्थिति में तत्काल रेस्क्यू की कार्रवाई की जाएगी। गणेश विसर्जन को लेकर जिला प्रशासन एवं 
नगर निगम द्वारा निर्धारित स्थानों केडी पैलेस एवं हीरामिल की चाल पर आवश्यक व्यवस्थाएं 
की गई हैं तथा घाटों पर भी गणेश प्रतिमाओं को एकत्रित करने हेतु नगर निगम के वाहन उपलब्ध 
रहेंगे, जिनमें एकत्रिम गणेश प्रतिमाओं का विसर्जन बाद में पूर्व से निर्धारित स्थानों पर किया 
जा सके। होमगार्ड एवं एसडीईआरएफ जवान श्रद्धालुओं की सुरक्षा के लिए घाटों पर सतत 
निगरानी एवं तत्परता के साथ ड्यूटी कर रहे हैं। आवश्यकता पड़ने पर जवानों द्वारा तत्काल 
रेस्क्यू कार्रवाई कर श्रद्धालुओं की सुरक्षा सुनिश्चित की जा रही है, इसी क्रम में शिप्रा नदी के 
रामघाट पर स्नान के दौरान विदिशा से आए एक श्रद्धालु के गहरे पानी में चले जाने से डूबने की 
स्थिति निर्मित हो गई। श्रद्धालु को डूबता हुआ देखकर रामघाट पर तैनात जवान राहुल परिहार 
ने तत्परता एवं साहस का परिचय देते हुये तत्काल पानी में छलांग लगाई और डूब रहे श्रद्धालु 
को सुरक्षित बाहर निकालकर और उसकी जान बचाई। एसडीईआरएफ जवान राहुल परिहार को 
डिस्ट्रिक्ट कमाण्डेन्ट होमगाड / एसडीईआरएफ संतोष कुमार जाट द्वारा उनके इस साहसिक 
कार्य के लिये नगद पुरूस्कार से पुरूस्कृत किया।

श्रीमद देवी भागवत कथा चल रही
स्वतंत्र लोकतंत्र। मंदसौर। कचनारा 
फ्लैग में आयोजित श्रीमद देवी भागवत 
कथा के दौरान राजनीतिक एवं सामाजिक 
कार्यकर्ता जय हिन्द ग्रुप मंदसौर के 
संयोजक कुलदीप सिंह गौड़ तथा जय 
हिन्द ग्रुप की संस्थापिका स्वर्गीय श्रीमती 
सपना गौड़ दीदी की सुपुत्री आकृति 
गौड़ ने परम पूज्य गुरुदेव बलराम शास्त्री 

जी का भावपूर्ण स्वागत एवं अभिनंदन किया। कथा स्थल पर आयोजित इस संक्षिप्त व 
गरिमामय कार्यक्रम के दौरान कुलदीप सिंह गौड़ और आकृति गौड़ ने पूज्य गुरुदेव को पुष्पहार 
पहनाकर उनका आशीर्वाद लिया तथा भगवान श्री पशुपतिनाथ महादेव की तस्वीर भेंट की। 
इस अवसर पर परम पूज्य गुरुदेव बलराम शास्त्री जी ने जय हिन्द ग्रुप की संस्थापिका स्वर्गीय श्रीमती 
सपना गौड़ दीदी के सामाजिक एवं जनसेवा के कार्यों को याद करते हुए ,प्रशंसा की। गुरुदेव ने कहा 
कि समाज सेवा और जनकल्याण के क्षेत्र में सपना दीदी का योगदान सदैव स्मरणीय रहेगा और उनके 
द्वारा रोपा गया यह सेवा रूपी पौधा आज भी जय हिन्द ग्रुप के माध्यम से निरंतर फल-फूल रहा है। 
कार्यक्रम के दौरान बड़ी संख्या में श्रद्धालु एवं जय हिन्द ग्रुप के सदस्य उपस्थित रहे।

गणेश प्रतिमा विसर्जन के लिए किए विशेष इंतजाम
सुरक्षा, प्रकाश, चिकित्सा एवं आपदा प्रबंधन की व्यवस्थाएं सुनिश्चित करने के निर्देश

  

जिले में 25 सितंबर को गणेश प्रतिमा 
विसर्जन के मद्देनजर जिला प्रशासन 
द्वारा सुरक्षा एवं सुचारु व्यवस्था के लिए 
व्यापक तैयारियां की गई हैं। कलेक्टर 
हिमांशु चंद्रा ने सभी संबंधित अधिकारियों 
को विसर्जन स्थलों पर आवश्यक 
व्यवस्थाएं सुनिश्चित करने तथा मौके पर 
उपस्थित रहकर व्यवस्थाओं की निगरानी 
करने के निर्देश दिए हैं।
प्रमुख विसर्जन स्थलों पर प्रतिमाओं के सुरक्षित 
विसर्जन के लिए आवश्यकतानुसार क्रेन एवं 
जेसीबी की व्यवस्था की जा रही है। साथ ही 
रात के समय विसर्जन के लिए पर्याप्त प्रकाश 
व्यवस्था एवं बिजली बैकअप सुनिश्चित किया 
जा रहा है। जनसुरक्षा को ध्यान में रखते हुए 
जल निकायों के आसपास बैरिकेटिंग की जा 
रही है, ताकि श्रद्धालुओं को निर्धारित सुरक्षित 
क्षेत्र में ही रखा जा सके। आपात स्थिति से 
निपटने के लिए गोताखोरों एवं होमगार्ड की टीमों 

को नावों के साथ तैनात किया जा रहा है। बड़े 
विसर्जन स्थलों पर चिकित्सा दल एवं एंबुलेंस 
की व्यवस्था भी रहेगी। कलेक्टर चंद्रा ने निर्देश 
दिए हैं कि शुक्रवार, 25 सितंबर को गणेश 
प्रतिमा विसर्जन व्यवस्था से जुड़े कार्यपालिक 
मजिस्ट्रेट, सीएमओ, नगरपालिका की टीम, 
जनपद पंचायतों के सीईओ एवं उनकी टीम, 
एमपीईबी, पीडब्ल्यूडी, होमगार्ड, सीएमएचओ 
तथा आरईएस के अधिकारी-कर्मचारी अपने 
दायित्वों के निर्वहन के लिए उपलब्ध रहेंगे। 
संबंधित अधिकारी स्वयं विसर्जन स्थलों का 

निरीक्षण कर व्यवस्थाओं की जांच करेंगे 
और आवश्यकतानुसार तत्काल सुधारात्मक 
कार्रवाई सुनिश्चित करेंगे। कलेक्टर ने सभी 
अधिकारियों एवं कर्मचारियों को निर्देशित किया 
है कि गणेश प्रतिमा विसर्जन की मर्यादा एवं 
गरिमा का विशेष ध्यान रखते हुए सुरक्षा संबंधी 
सभी प्रबंधों का प्रभावी क्रियान्वयन सुनिश्चित 
करें। जिला प्रशासन ने नागरिकों से अपील की 
है कि वे विसर्जन के दौरान निर्धारित नियमों एवं 
सुरक्षा निर्देशों का पालन करें, जल निकायों के 
प्रतिबंधित क्षेत्रों में न जाएं।                   

शराब के साथ दो आरोपी गिरफ्तार

पुलिस ने अवैध शराब परिवहन पर 
कार्रवाई करते हुए 2 आरोपियों को 
90 लीटर देशी-अंग्रेजी शराब के साथ 
पकड़ा।  
थाना बलकवाड़ा पुलिस को मुखबिर से सूचना 
मिली थी कि दो व्यक्ति पल्सर मोटरसाइकिल 
से जलखा से बामंदा की ओर अवैध शराब 

लेकर जा रहे हैं। घेराबंदी कर रोकी गई बाइक 
पर बीच में रखी बोरी में 8 पेटी शराब मिली, 
जिसमें 72 लीटर अंग्रेजी और 18 लीटर देशी 
शराब थी। कीमत 27,760 रुपये आंकी गई। 
परिवहन में प्रयुक्त पल्सर बाइक (1 लाख 
रुपये) भी जप्त की गई। आरोपी लखन 
कुशवाह (25) निवासी शाहपुरा ठीकरी और 
एक विधि विरुद्ध बालक के खिलाफ थाना 
बलकवाड़ा में 34(2) आबकारी एक्ट के 
तहत केस दर्ज किया गया है

बरडिया में विधिक जागरूकता और जनकल्याण गतिविधिया ंजारी

स्वतंत्र लोकतंत्र । संवाददाता 
नीमच

स्वतंत्र लोकतंत्र । संवाददाता 
खरगोन

आज आस्था का सैलाब, 42 झाकंियो ंसे सजेगा चल समारोह

 अनंत चतुर्दशी: रात 8 बज ेतिरछी पुलिया से निकलेगा भव्य झाकंी कारवां

अनंत चतुर्दशी पर शुक्रवार रात बड़वानी 
शहर भक्ति, आस्था और धार्मिक-
सांस्कृतिक रंगों से सराबोर नजर आएगा। 
दस दिवसीय गणेशोत्सव के समापन 
अवसर पर करीब 42 झांकियों का 
भव्य चल समारोह रात 8 बजे कारवां 
तिरछी पुलिया से शुरू होगा। गणेश 
उत्सव समितियों की ओर से तैयार 
की गई झांकियों में भगवान गणेश, 
भगवान कृष्ण, शिवजी, हनुमानजी, मां 
बगलामुखी सहित विभिन्न धार्मिक एवं 
पौराणिक प्रसंगों को आकर्षक स्वरूप 
दिया गया है। झांकियों के साथ अखाड़ा 
भी शामिल रहेगा, जिसमें कलाकार 
पारंपरिक करतब प्रस्तुत करेंगे।
चल समारोह कारवां तिरछी पुलिया से झंडा 
चौक, रंजित चौक, एमजी रोड, मोटी माता 

चौक, रोटरी स्कूल, बाबा रामदेव मंदिर, 
पाला बाजार, कारगिल चौराहा, चंचल चौराहा 
और गायत्री मंदिर होते हुए हनुमान मंदिर तक 
पहुंचेगा। मार्ग में श्रद्धालुओं की भीड़ जुटेगी 

और जगह-जगह लोग झांकियों के दर्शन करेंगे। 
गणेशोत्सव के समापन पर शहर देर रात तक 
भक्तिमय माहौल में नजर आएगा। इस दौरान 
बड़ी संख्या में लाेग मौजूद थे।

स्वतंत्र लोकतंत्र । संवाददाता 
बड़वानी

शिवाजी महाराज का महल बना आकर्षण
अनंत चतुर्दशी से एक दिन पहले गणेशोत्सव के दसवें दिन भी शहर में धार्मिक-सांस्कृतिक 
आयोजनों की धूम रही। झंडा चौक स्थित ऐतिहासिक नाभि केंद्र पर बड़वानी धरोहर में संगीतमय 
नानी बाई का मायरा प्रस्तुत किया गया। निमाड़ के कलाकार अश्विन यदुवंशी ने भजनों, संगीत 
और भावपूर्ण अभिनय के माध्यम से कथा के प्रसंगों को जीवंत किया। वहीं थाने चौराहा स्थित 
महाराज गणेश पंडाल में शिवाजी महाराज के महल की थीम श्रद्धालुओं के आकर्षण का केंद्र 
रही। यहां गणेशजी को 56 भोग अर्पित किया गया। कारंजा क्षेत्र में श्री वक्रतुण्ड यूथ एसोसिएशन 
ने पहली बार गुफा थीम पर पंडाल सजाया। पाला बाजार स्थित मां कालिका माता मंदिर में करीब 
10 वर्ष बाद वीरभद्र-शिवशक्ति पर आधारित नृत्य-नाट्य प्रस्तुत किया गया। भावेश डांस ग्रुप 
के कलाकारों ने अभिनय और नृत्य के माध्यम से धार्मिक प्रसंगों को मंच पर जीवंत किया। तीनों 
आयोजनों में श्रद्धालुओं की अच्छी मौजूदगी रही।

सुरक्षा के साथ यातायात पर भी रहगेी नजर
चल समारोह को लेकर पुलिस प्रशासन की ओर से सुरक्षा व्यवस्था की गई है। प्रमुख मार्गों पर 
पुलिस जवान तैनात रहेंगे, जबकि सीसीटीवी कैमरों के माध्यम से भी निगरानी की जाएगी। भीड़ 
और वाहनों की आवाजाही को देखते हुए यातायात व्यवस्था पर विशेष ध्यान रहेगा। इस तरह 
अनंत चतुर्दशी का चल समारोह दस दिवसीय गणेशोत्सव के धार्मिक उत्साह और सांस्कृतिक 
रंगों का भव्य समापन करेगा।

बड़वानी के लिए तीन रूट प्रस्तावित पुलिस ने 40 ग्राम स्मैक व 
1.5 किलो डोडाचूरा पकड़ा 

बाईक व मोबाइल जब्त, एक अारोपी गिरफ्तार

अवैध मादक पदार्थों की धरपकड़ के 
लिए चलाए जा रहे अभियान के तहत 
दलौदा पुलिस ने कार्रवाई करते हुए एक 
आरोपी को गिरफ्तार कर उसके कब्जे 
से 40 ग्राम स्मैक और 1.5 किलोग्राम 
डोडाचूरा बरामद किया है।
पुलिस के अनुसार मुखबिर से सूचना मिली थी 
कि एक व्यक्ति काले रंग की बाईक(एमपी 14 
एमटी 2956) से अवैध मादक पदार्थ लेकर 
भावगढ़-दलौदा रोड स्थित ग्राम एलची के कच्चे 
रास्ते से गुजरने वाला है। सूचना पर पुलिस 
टीम ने मौके पर पहुंचकर घेराबंदी की। इसी 
दौरान पुलिस को देखकर भागने का प्रयास कर 
रहे एक व्यक्ति को पकड़ लिया गया। पूछताछ 

में आरोपी ने अपना नाम आरीफ पिता इशाक 
अजमेरी (35), निवासी ग्राम बादाखेड़ी, थाना 
नई आबादी, जिला मंदसौर बताया। तलाशी 
लेने पर उसके कब्जे से 40 ग्राम स्मैक, कीमत 
करीब 4 लाख रुपए, तथा मोटरसाइकिल पर 
टंगे थैले से 1.5 किलो डोडाचूरा, कीमत करीब 
3 हजार रुपए बरामद हुआ। पुलिस ने आरोपी 
को एनडीपीएस एक्ट के तहत गिरफ्तार कर 
प्रकरण दर्ज कर विवेचना में लिया है। कार्रवाई 
में बाईक कीमत करीब 70 हजार रुपए और 
ओप्पो कंपनी का मोबाइल कीमत करीब 15 
हजार रुपए भी जब्त किया गया। पुलिस आरोपी 
से मादक पदार्थ की तस्करी से जुड़े अन्य तथ्यों 
के संबंध में पूछताछ कर रही है। थाना प्रभारी 
उनि. रविन्द्र प्रताप डांगी, सउनि. तेजसिंह 
डामर सहित दलौदा पुलिस टीम की महत्वपूर्ण 
भूमिका रही।

स्वतंत्र लोकतंत्र । संवाददाता 
मंदसौर

21 साल बाद फिर दौड़ेंगी सरकारी बसें
मध्यप्रदेश में राज्य सड़क परिवहन 
निगम की बस सेवा बंद होने के करीब 
21 साल बाद सार्वजनिक बस परिवहन 
व्यवस्था नए स्वरूप में शुरू होने जा रही 
है। मुख्यमंत्री सुगम परिवहन सेवा की 
शुरुआत 25 सितंबर से प्रस्तावित है। पहले 
चरण में प्रदेश में 351 बसों के संचालन 
की योजना है। सेवा का विस्तार चरणबद्ध 
तरीके से किए जाने की तैयारी है।
बड़वानी जिले के लिए शासन स्तर पर फिलहाल 
तीन रूट प्रस्तावित किए गए हैं। जिला परिवहन 
अधिकारी राकेश भूरिया के अनुसार पहला रूट 
बड़वानी-आगर मालवा है, जिसमें धामनोद, 
मानपुर, इंदौर और उज्जैन शामिल होंगे। दूसरा 
रूट बड़वानी-मंदसौर का प्रस्तावित है, जो 
कुक्षी, राजगढ़, बदनावर, रतलाम और जावरा 
होकर जाएगा। तीसरा रूट बड़वानी-शाजापुर 
का है, जिसमें धामनोद, मानपुर, इंदौर, उज्जैन 
और मक्सी को जोड़ा गया है। आरटीओ राकेश 
भूरिया ने बताया कि बड़वानी में बसों के 
संचालन को लेकर भोपाल स्तर से फिलहाल 
नया नोटिफिकेशन प्राप्त नहीं हुआ है। प्रदेश 
में सेवा शुरू होने के बाद बड़वानी के लिए 
बसों की संख्या, समय-सारणी और संचालन 
की तारीख स्पष्ट होगी। नई व्यवस्था में बसों 
का संचालन निजी ऑपरेटरों की भागीदारी से 
पीपीपी मॉडल पर प्रस्तावित है। परमिट, रूट, 

समय-सारणी और किराए जैसी व्यवस्थाओं 
पर सरकारी नियंत्रण रहेगा। शुरुआती चरण में 

इंटरसिटी और इंट्रासिटी सेवाएं शुरू करने की 
योजना है।

स्वतंत्र लोकतंत्र । संवाददाता 
बड़वानी

याचिका में भी उठी थी सरकारी बस सेवा की मागं
सरकारी बस सेवा की मांग को लेकर सामाजिक कार्यकर्ता एवं वरिष्ठ अधिवक्ता बीएल जैन द्वारा 
2024 में मध्यप्रदेश हाईकोर्ट की इंदौर खंडपीठ में जनहित याचिका दायर की गई थी। याचिका में 
राज्य में पुनः सरकारी परिवहन सेवा शुरू करने, ग्रामीण क्षेत्रों को सुरक्षित परिवहन से जोड़ने और 
यात्रियों की समस्याओं का समाधान करने की मांग उठाई गई थी। याचिका वर्तमान में न्यायालय 
में विचाराधीन है। याचिकाकर्ता पक्ष के अनुसार प्रदेश में परिवहन निगम बंद होने के बाद ग्रामीण 
और दूरस्थ क्षेत्रों में नियमित यात्री परिवहन की समस्या बढ़ी है। आगामी सुनवाई में सरकारी बस 
सेवा से संबंधित तथ्य न्यायालय के समक्ष रखे जाने की बात कही गई है।

सुरक्षा के लिए तकनीक का इस्तेमाल
नई बस सेवा में यात्रियों की सुरक्षा और संचालन की निगरानी के लिए जीपीएस, रियल टाइम 
लोकेशन, पैनिक बटन और सीसीटीवी जैसी सुविधाओं को शामिल किया जा रहा है। सेवा शुरू 
होने के बाद इसका विस्तार बड़े शहरों के साथ ग्रामीण और दूरस्थ क्षेत्रों तक किए जाने की मांग 
भी सामने आ रही है।

रोहिणी तीर्थ में बकैवॉटर के उच्च लेवल 
पर श्रद्धालुओ ंके लिए बनेगा नया घाट

नर्मदा नदी का बैकवॉटर बढ़ने से 
राजघाट स्थित रोहिणी तीर्थ का पुराना 
घाट जलमग्न हो गया है। जलस्तर 138 
मीटर से अधिक पहुंचने के बाद मंदिर 
परिसर और आसपास का पुराना क्षेत्र 
भी पानी की चपेट में है। ऐसे में नर्मदा 
परिक्रमावासियों और श्रद्धालुओं की 
सुविधा को देखते हुए मां नर्मदा रोहिणी 
सेवार्थ समिति सहित अन्य समितियों 
के सहयोग से नए घाट का निर्माण शुरू 
किया गया है।
रोहिणी तीर्थ मंदिर के पुजारी सचिन शुक्ला 
घोटू भैय्या के अनुसार वर्ष 2019 के बाद से 
हर साल कई महीनों तक बैकवॉटर का स्तर 
ऊंचा बना रहता है। इसके चलते पुराने घाट 
का उपयोग प्रभावित होता है। इसी को ध्यान 
में रखते हुए नए घाट को 138 से 144 मीटर 
तक के जलस्तर को ध्यान में रखकर विकसित 
किया जा रहा है। वर्तमान में करीब 100 बाय 

100 फीट क्षेत्र में निर्माण किया जा रहा है। 
जलस्तर कम होने के बाद घाट को आगे छोटी 
रपट की ओर विस्तार देने की योजना है। पुराने 
फिल्टर प्लांट के समीप बैकवॉटर किनारे 
वर्षभर श्रद्धालुओं की आवाजाही बनी रहती 
है। सामान्य दिनों में भी लोग पूजन, दर्शन और 
स्नान के लिए पहुंचते हैं, जबकि प्रमुख पर्वों 
पर यहां बड़ी संख्या में श्रद्धालु जुटते हैं। नर्मदा 
परिक्रमा वासियों का आवागमन भी लगातार 
बना रहता है। बैकवॉटर बढ़ने पर रोहिणी तीर्थ, 
राजघाट और कुकर गांव क्षेत्र जलमग्न हो जाते 

हैं। गत वर्ष रोहिणी तीर्थ के समीप टापू क्षेत्र 
में मलिकजी आश्रम के पास जागीरदारपुरा 
घाट का निर्माण किया गया था। शहर से वहां 
पहुंचने के लिए कृषि मंडी के पीछे के मार्ग से 
जाना पड़ता है, जिससे दूरी अधिक हो जाती 
है। राजघाट रोड पर पुराने फिल्टर प्लांट के 
पास नए घाट का निर्माण श्रद्धालुओं के लिए 
सुविधाजनक माना जा रहा है। बैकवॉटर के 
ऊंचे स्तर के दौरान भी यहां सुरक्षित रूप से 
स्नान, पूजन और दर्शन की सुविधा उपलब्ध 
रहे।

स्वतंत्र लोकतंत्र । संवाददाता 
बड़वानी

बालिका को ट्रैक्टर-टर्ॉली ने मारी टक्कर

अगले दिन जागा यातायात अमला

शहर की यातायात व्यवस्था को लेकर 
जिम्मेदार विभाग की सक्रियता पर सवाल 
खड़े हो रहे हैं। एक दिन पहले मुख्य 
एमजी रोड पर तेज रफ्तार ट्रैक्टर-ट्रॉली 
की चपेट में आने से 5 वर्षीय बालिका 
घायल हो गई। अगले ही दिन गुरुवार को 
यातायात अमला सड़कों पर सक्रिय नजर 
आया। राजघाट रोड सहित अन्य मार्गों 
पर बिना नंबर की ट्रैक्टर-ट्रॉलियों पर 
रिफ्लेक्टर लगाए गए। शहर की सड़कों 
पर बिना नंबर के भारी वाहन पहले की 
तरह ही बेखौफ दौड़ते दिखाई दिए।
गुरुवार को शहर में कई ट्रैक्टर-ट्रॉलियां रेत, 
गिट्टी, ईंट और अन्य निर्माण सामग्री भरकर 
गुजरती नजर आईं। हादसे के बाद भी बिना 
नंबर चल रहे इन वाहनों की नंबर प्लेट, 
दस्तावेज और नियमों के पालन को लेकर 
व्यापक जांच दिखाई नहीं दी। यातायात अमले 
ने रिफ्लेक्टर लगाकर सुरक्षा संबंधी कार्रवाई 
जरूर की, लेकिन बिना नंबर के वाहनों के 
संचालन पर सख्ती नजर नहीं आई। शहर में 
यातायात व्यवस्था की स्थिति का अंदाजा इसी 

से लगाया जा सकता है कि यातायात थाने 
के समीप समिति कोर्ट चौराहे के सर्कल के 
आसपास दिनभर चार पहिया वाहन बेतरतीब 
ढंग से खड़े रहे। इससे चौराहे पर आवागमन 
प्रभावित होता रहा। वहीं श्रीराम चौक पर व्यस्त 
सड़क किनारे एक चार पहिया वाहन का पहिया 
दुरुस्त किया जाता नजर आया, जिससे सड़क 
का एक हिस्सा घिरा रहा। शहर में बढ़ते वाहनों 
के दबाव के बीच बिना नंबर के भारी वाहन, 
निर्माण सामग्री से लदी ट्रैक्टर-ट्रॉलियां और 
बेतरतीब पार्किंग यातायात व्यवस्था के लिए 
चुनौती बनी हुई हैं। हादसे के बाद रिफ्लेक्टर 
लगाने की कार्रवाई से सुरक्षा का एक पहलू 
जरूर जुड़ा है, लेकिन बिना नंबर चलने वाले 
वाहनों की नियमित जांच और यातायात नियमों 
के पालन की निगरानी भी जरूरी दिखाई देती 
है। ऐसे में सवाल है कि हादसे के बाद शुरू हुई 
यह सक्रियता आगे भी जारी रहेगी या कुछ दिनों 
बाद फिर वही ढर्रा नजर आएगा?

स्वतंत्र लोकतंत्र । संवाददाता 
बड़वानी

खरगोन, शुक्रवार 25 सितंबर 2026 08 खरगोन-बड़वानी
थाने के निरीक्षण पर पहुं चे एसपी: गणेश विसर्जन की सुरक्षा 

परखी, सड़क हादसो ंको रोकने 'ब्लैक स्पॉटस्' सुधारने के निर्देश
गणशे विसर्जन के दौरान यातायात व्यवस्था सुचारू रह े, पुलिस बल से सुनी समस्याएं

खरगोन पुलिस अधीक्षक (एसपी) रविन्द्र 
वर्मा ने गुरूवार पुलिस थाने का वार्षिक 
निरीक्षण किया। निरीक्षण के दौरान 
उन्होंने थाने के रख-रखाव, साफ-सफाई 
और विभागीय दस्तावेजों की गहन जांच 
की। साथ ही पुलिस बल से रूबरू होकर 
उनकी समस्याएं सुनीं और लंबित प्रकरणों 
के शीघ्र निपटारे के सख्त निर्देश दिए।
मीडिया से चर्चा करते हुए एसपी रविन्द्र वर्मा 
ने बताया कि वार्षिक निरीक्षण के दौरान लंबित 
अपराध, चालान, गुंडा-बदमाशों की चेकिंग 
और अन्य विभागीय कार्यों की विस्तार से 
समीक्षा की गई है। अधिकारियों को स्पष्ट 
हिदायत दी गई है कि सभी लंबित मामलों का 

जल्द से जल्द निराकरण सुनिश्चित किया 
जाए। आगामी त्योहारों, विशेष रूप से अगले 
दो दिनों में होने वाले गणेश विसर्जन को लेकर 
सुरक्षा व्यवस्था की जानकारी देते हुए एसपी ने 

कहा कि विसर्जन के दौरान यातायात व्यवस्था 
सुचारू रहे और कानून-व्यवस्था बनी रहे, 
इसके लिए पूरा पुलिस बल मुस्तैद और अलर्ट 
रहेगा।

स्वतंत्र लोकतंत्र । संवाददाता 
बड़वाह

सड़क हादसो ंपर जताई चितंा
क्षेत्र में सड़क हादसों पर चिंता जताते हुए एसपी ने बताया कि क्षेत्र के दो प्रमुख ब्लैक स्पॉट्स 
(पंचवटी होटल के सामने और नावघाटखेड़ी टर्न) का नेशनल हाईवे अथॉरिटी और ट्रैफिक 
पुलिस की टीम के साथ मिलकर दोबारा निरीक्षण किया जा रहा है। पूर्व में चिह्नित कमियों को 
दुरुस्त करने के प्रयास किए गए हैं और आगे भी जरूरी सुधारात्मक कदम उठाए जाएंगे ताकि 
दुर्घटनाओं और जनहानि को रोका जा सके। बड़वाह और सनावद क्षेत्र में अवैध मादक पदार्थों 
के खिलाफ चल रही कार्रवाई पर एसपी वर्मा ने कहा कि एनडीपीएस (NDPS) एक्ट के तहत 
लगातार कार्रवाई की जा रही है। तस्करों पर लगातार नकेल कसी जा रही है, जिसके चलते नशीले 
पदार्थों की अवैध गतिविधियों और सेवन में काफी हद तक कमी और नियंत्रण आया है।इस दौरान 
उनके साथ एसडीओपी अर्चना रावत व थाना प्रभारी बडवाह राजेंद्र बर्मन मौजूद थे।

लाईटिग और इमरजेंसी सुविधा हो पुख्ता
​नावघाटखेड़ी में विसर्जन व्यवस्थाओं को लेकर उन्होंने बताया कि प्रशासन और पुलिस की टीम 
लगातार मौके का जायजा ले रही है। श्रद्धालुओं की सुरक्षा के लिए वहां रस्से, बोट, गोताखोर, 
पर्याप्त लाइटिंग और मेडिकल इमरजेंसी जैसी सभी आवश्यक व्यवस्थाएं पुख्ता की जा रही हैं 
ताकि किसी प्रकार की असुविधा न हो।

हनुमान मंदिर के पास 6.16 लाख 
की लागत से लगेंगे पेवर ब्लॉक

नपा अध्यक्ष राकेश गुप्ता एवं पार्षद विष्णु वर्मा ने किया भूमिपूजन

नगर  पालिका परिषद बड़वाह द्वारा 
शहर के सर्वांगीण विकास और वार्डों में 
मूल भू त जनसुविधाओं के सुदृढ़ीकरण 
की दिशा में एक और महत्वपूर्ण कदम 
उठाया  गया है। वार्ड क्रमांक 10 स्थित 
हनुमान मंदिर के पास, जयमलपुरा क्षेत्र 
में 6.16 लाख की लागत से स्वीकृत पेवर 
ब्लॉक निर्माण कार्य का भूमिपूजन नगर 
पालिका अध्यक्ष राकेश गुप्ता एवं क्षेत्रीय 
वा र्ड  पार्षद विष्णु वर्मा की गरिमामयी 
उपस्थिति में पूरे विधि-विधान व वैदिक 
मंत्रोच्चार के साथ संपन्न हुआ।
​भूमिपूजन के उपरांत नपाध्यक्ष राकेश गुप्ता ने 
क्षेत्रवासियों को संबोधित करते हुए कहा कि 
नगर पालिका परिषद शहर के प्रत्येक वार्ड में 
समान रूप से विकास कार्य कराने के लिए 
प्रतिबद्ध है। वार्ड न 10 क्षेत्र में लंबे समय 
से रहवासियों और हनुमान मंदिर आने-जाने 
वाले श्रद्धालुओं को कीचड़ एवं उबड़-खाबड़ 
रास्तों के कारण आवागमन में परेशानियों का 
सामना करना पड़ रहा था। इस समस्या का 
स्थायी समाधान करते हुए 6.16 लाख की 

लागत से पेवर ब्लॉक बिछाने की स्वीकृति 
दी गई है। उन्होंने संबंधित अधिकारियों व 
ठेकेदार को निर्देशित किया कि निर्माण कार्य 
पूर्ण गुणवत्ता और समय-सीमा के भीतर संपन्न 
किया जाए, ताकि नागरिकों को शीघ्र इसका 
लाभ मिल सके। कार्यक्रम के दौरान वार्ड पार्षद 
श्री विष्णु वर्मा ने कहा कि वार्ड क्रमांक 10 के 
रहवासियों की सुविधा और क्षेत्र के विकास 
के लिए नगर पालिका परिषद निरंतर प्रयासरत 
है। हनुमान मंदिर क्षेत्र में पेवर ब्लॉक लगने से 
न केवल रहवासियों को सुगम रास्ता मिलेगा, 
बल्कि मंदिर आने वाले श्रद्धालुओं को भी 

आवागमन में बड़ी राहत मिलेगी। पार्षद वर्मा ने 
इस महत्वपूर्ण विकास कार्य की स्वीकृति और 
शुरुआत के लिए नपा अध्यक्ष श्री गुप्ता एवं 
नगर पालिका परिषद का आभार व्यक्त किया। ​
इस अवसर पर पार्षद प्रतिनिधि बद्रीलाल पटेल, 
विजय महाजन, विजय सोनी, दीपक पाटीदार, 
महेश रावत, चैतराम शाह, संदीप वर्मा, मोनू 
वर्मा सहित स्थानीय नागरिक और गणमान्य 
जन बड़ी संख्या में उपस्थित रहे। विकास कार्य 
का शुभारंभ होने पर जयमलपुरा के रहवासियों 
ने हर्ष व्यक्त करते हुए अतिथियों का स्वागत 
किया एवं धन्यवाद ज्ञापित किया।

स्वतंत्र लोकतंत्र । संवाददाता 
बड़वाह

लायंस क्लब सनावद स्नेह ने स्कू ली 
बच्चों  को वितरित किए स्कू ल बगै 

 बच्चों  की शिक्षा के लिए जारी रहगेा कार्य 

लायंस क्लब सनावद "स्नेह" द्वारा सेवा 
गतिविधि के अंतर्गत समीपस्थ ग्राम 
अंजरूद में स्कूली बच्चों को बस्तों 
(स्कूल बैग)का वितरण किया गया। नए 
बस्ते पाकर बच्चों के चेहरे खुशी से खिल 
उठे। बच्चों की खुशी और उत्साह देखकर 
उपस्थित लायंस सदस्य भी प्रसन्न हुए। 
यह जानकारी देते हुए लायन क्लब की 
एलसीआईएफ डिस्ट्रिक्ट कोऑर्डिनेटर अनिता 
जैन ने देते हुए बताया कि सेवा गतिविधि 
इंटरनेशनल डायरेक्टर इंडोर्सी कुलभूषण मित्तल 
के  मार्गदर्शन एवं डिस्ट्रिक्ट गवर्नरजयप्रकाश 
त्रिपाठी जी के नेतृत्व में की गई।  इस अवसर 

पर  क्लब  अध्यक्ष भागचंद जैन ने बच्चों 
को संबोधित करते हुए कहा कि डिस्ट्रिक्ट 
गवर्नर ला. जयप्रकाश त्रिपाठी के ड्रीम प्रोजेक्ट 
“चलो गांव की ओर” के अंतर्गत ग्रामीण एवं 
जरूरतमंद बच्चों को सहायता देने का  प्रयास 
किया जा रहा है। इसी उद्देश्य से स्कूली बच्चों 
को बस्ते वितरित किए जा रहे हैं। ताकि बच्चों में 
शिक्षा के प्रति उत्साह बढ़े और उन्हें शिक्षार्जन 
के लिए आवश्यक सहयोग मिल सके  
इस अवसर क्लब की एलसीआईएफ डिस्ट्रिक्ट 
कोऑर्डिनेटर ला. अनीता जैन ने भावुक होते 
हुए कहा कि बच्चों के चेहरे पर आई खुशी 
देखकर मैं भावुक हूं। क्लब के एक छोटे से 
प्रयास से जब किसी बच्चे के चेहरे पर मुस्कान 
आती है तो यही सेवा की सबसे बड़ी खुशी 
और सार्थकता है।

स्वतंत्र लोकतंत्र । संवाददाता 
सनावद

अकिंचन धर्म ही मोक्ष का द्वार है - ब्र. संजय भैया 
पंचामृत अभिषेक, शातंिधारा एवं संगीतमय पूजन के साथ कार्यक्रम हुआ

पर्वाधिराज दशलक्षण पर्व के पावन 
अवसर पर आज उत्तम आकिंचन धर्म 
की आराधना भक्ति भाव से की गई। 
सन्मति काका ने बताया कि आचार्य श्री 
शांति सागर वर्धमान देशना संत निलय, 
बड़ा मंदिर सनावद में परम पूज्य पट्टाचार्य 
आचार्य 108 श्री विशुद्ध सागर जी 
महाराज के संघस्थ बाल ब्रह्मचारी संजय 
भैया जी के पावन सान्निध्य में धर्मसभा 
संपन्न हुई।
प्रातःकाल जिनेन्द्र देव का पंचामृत अभिषेक, 
शांतिधारा एवं संगीतमय पूजन के साथ 
कार्यक्रम का शुभारंभ हुआ। आज के दिन 
पूर्ण सुगंधित जल कलश करने का सौभाग्य 
आर्ष, अनुभव कुमार, इंदरचंद सराफ परिवार 
को एवं शांतिधारा करने का सौभाग्य उत्कर्ष, 
हृदय, अंशिता, प्रतीक, वीरेंद्र कुमार जैन 
परिवार को प्राप्त हुआ। वहीं पार्श्वनाथ दिगम्बर 
जैन बड़ा मंदिर में बड़ा अभिषेक करने का 
सौभाग्य नंदलाल जैनी परिवार को प्राप्त हुआ। 

इस अवसर पर अशोक पंचोलिया, सुधीर जैन, 
उर्मिला जैन भी उपस्थित रहीं। धर्मसभा को 
संबोधित करते हुए ब्रह्मचारी संजय भैया जी ने 
कहा कि अकिंचन का शाब्दिक अर्थ है जिसके 
पास कुछ भी अपना न हो अर्थात "किंचित मात्र 
भी पर-पदार्थ मेरा नहीं है"। आत्मा के अपने 
गुणों ज्ञान, शांति, आनंद के अलावा संसार में 
कोई भी भौतिक वस्तु, शरीर, संपत्ति वास्तव में 
अपनी नहीं है। यह केवल बाहरी वस्तुओं को 
छोड़ने का नाम नहीं, बल्कि मन से "मेरा" और 
"मेरी" की आसक्ति और अधिकार भाव को 

मिटाना ही सच्चा आकिंचन धर्म है। 
आज मनेगा अनंत चतुर्दशी पर्व
शुक्रवार, 25 सितंबर को अनंत चतुर्दशी पर्व के 
अवसर पर आदिनाथ जिनालय, सुपार्श्वनाथ 
जिनालय एवं पार्श्वनाथ दिगंबर जैन बड़ा मंदिर 
में दोपहर में श्रीजी का विशेष अभिषेक कर 
अनंत चतुर्दशी का पर्व हर्षोल्लास से मनाया 
जाएगा। शाम को श्रीजी की आरती, भजन-
भक्ति एवं प्रवचन के साथ कार्यक्रम संपन्न हुए। 
बड़ी संख्या में समाजजन उपस्थित रहे।

स्वतंत्र लोकतंत्र । संवाददाता 
बड़वाह

डूडगावं में जनविश्वास शिविर आयोजित

मुख्यमंत्री जनविश्वास अभियान के 
अंतर्गत रेवा गुर्जर धर्मशाला, डूडगांव, 
विकासखण्ड बड़वाह में जनविश्वास 
शिविर का आयोजन किया गया। शिविर 
का उद्देश्य आमजन को एक ही स्थान पर 
विभिन्न शासकीय योजनाओं एवं सेवाओं 
का लाभ उपलब्ध कराने के साथ शासन 
और जनता के बीच विश्वास एवं संवाद 
को मजबूत करना रहा। 
शिविर में कलेक्टर गुरु प्रसाद ने आमजन 
की समस्याएं सुनीं तथा संबंधित अधिकारियों 
से उनके निराकरण की जानकारी ली। 
उन्होंने अधिकारियों को प्राप्त समस्याओं का 
प्राथमिकता के साथ निराकरण करने के निर्देश 
दिए। कलेक्टर ने कहा कि प्रशासन द्वारा लगातार 
क्षेत्र का भ्रमण कर आमजन की समस्याओं 
एवं आवश्यकताओं को समझा जा रहा है। 
जनविश्वास शिविरों के माध्यम से प्रशासन 
जनता के बीच पहुंचकर उन्हें शासकीय 
योजनाओं और सेवाओं का लाभ सहजता 
से उपलब्ध करा रहा है। शिविर में राजस्व, 
पंचायत एवं ग्रामीण विकास, स्वास्थ्य, महिला 

एवं बाल विकास, कृषि, उद्यानिकी, पशुपालन, 
खाद्य, शिक्षा, श्रम, सामाजिक न्याय, आयुष्मान 
भारत, आधार, समग्र ई-केवाईसी, रोजगार एवं 
स्वरोजगार सहित विभिन्न विभागों द्वारा स्टॉल 
लगाए गए। यहां पात्र हितग्राहियों को शासकीय 
सेवाएं उपलब्ध कराने के साथ नए आवेदनों का 
पंजीयन, दस्तावेजों का सत्यापन एवं विभिन्न 
योजनाओं से संबंधित सेवाएं प्रदान की गईं।  
शिविर में उद्यम संवाद का आयोजन भी किया 
गया, जिसमें स्थानीय उद्यमियों एवं हितग्राहियों 
से संवाद कर स्वरोजगार एवं उद्यमिता से जुड़ी 
योजनाओं की जानकारी दी गई।

स्वतंत्र लोकतंत्र । संवाददाता 
बेड़िया

इस दौरान विभिन्न शासकीय योजनाओं के पात्र 
हितग्राहियों को हितलाभ बांटे। अधिकारियों 
द्वारा हितग्राहियों को योजनाओं के लाभ, पात्रता 
एवं आवेदन प्रक्रिया की जानकारी प्रदान की 
गई। स्वास्थ्य विभाग द्वारा लगाए गए शिविर 
में कुल 533 हितग्राहियों का पंजीयन किया 
गया, जिसमें 334 पुरुष एवं 199 महिलाएं 
शामिल रहीं। शिविर के दौरान 96 गर्भवती 
महिलाओं (एएनसी) का स्वास्थ्य परीक्षण 
एवं आवश्यक जांच की गई तथा 12 गर्भवती 
महिलाओं की ई-केवाईसी की गई। साथ ही 49 
बच्चों का स्वास्थ्य परीक्षण किया गया।


